
YANGI O‘ZBEKIST   N
Milliy tiklanishdan — milliy yuksalish sari

№ 77 (1403), 2025-yil 16-aprel, chorshanba www.yuz.uz yuz.uznewsIjtimoiy-siyosiy gazeta yuz_official yuz.uz_news

2020-yil 25-yanvardan chiqa boshlagan

Oʻzbekiston  Respublikasi Prezidenti 
Matbuot xizmati surati.

Davomi 4-betda

Davomi 2-betda

Davomi 2-betda

Davomi 3-betda

GLOBAL ISHTIROK — KENG 
IMKONIYATLARGA YO‘L OCHADI

Samarqand — qadimdan katta yoʻllar tutashgan, madaniyat va savdo 
karvonlari chorrahasi boʻlib kelgan zamin. Shu kunlarda u yana bir 
bor jahon sahnasida muhim manzil sifatida tilga olinmoqda. Ammo 
bu gal u faqat oʻzining serviqor binolari yoki tarixiy merosi bilan 
emas, balki mintaqaviy va global siyosatning yirik yoʻnalishlarini 
belgilab beruvchi maydon qiyofasida tilga tushdi. Joriy yil 4-aprel 
kuni aynan shu koʻhna kent — shonli Samarqand shahrida 
“Markaziy Osiyo — Yevropa Ittifoqi” birinchi sammiti boʻlib oʻtdi. 
Bu nafaqat mintaqa taraqqiyoti yoʻlidagi muhim hodisa, balki yangi 
dunyo tartibining shakllanishiga ham taʼsir etuvchi voqelikdir.

Asosiy muallifi davlatimiz rahbari 
boʻlgan bu tashabbus shunchaki siyosiy 
tadbir emas, balki yuksak strategik tafakkur 
va xalqaro ishonchga asoslangan fidoyilik 
namunasi hamdir. Prezidentimiz oʻz 
nutqida sammitni Samarqandda oʻtkazish 
tashabbusini qoʻllab-quvvatlashgani uchun 
qatnashchilarga minnatdorlik bildirar ekan, 

asrlar davomida Buyuk ipak yoʻlining asosiy 
chorrahasida joylashgan ushbu shonli shahar 
sivilizatsiyalar muloqoti hamda Sharq va 
Gʻarb oʻrtasidagi diplomatiya, savdo va 
madaniy almashuvlarning muhim markazi 
boʻlganini alohida taʼkidladi.

Munosabat
yurtimizni sayyohlik bo‘yicha yetakchi davlatga aylantiradi

Bugungi kunga kelib turizm jahon iqtisodiyotining eng muhim 
tarmoqlaridan biriga, hattoki ayrim davlatlar iqtisodiy oʻzagiga 
aylandi. Dunyo turizmi tahlili dalolat beradiki, barqaror 
taraqqiyotni koʻzlagan har qanday davlat rivojida turizm 
bevosita yoki bilvosita katta ahamiyatga ega.

Yurtimizda ham bu sohani rivojlantirish 
uchun katta salohiyat mavjud. Soʻnggi 
yillarda ana shu imkoniyatdan oqilona 
foydalanilishi natijasida hududlarda turizm 
va servis infratuzilmasi tez rivojlanyapti. 
Xususan, oʻtgan 8 yilda sohaga 6 milliard 500 
million dollar sarmoya kiritilib, 130 mingta 
mehmon oʻrni ochildi. Bugungi kunda 20 ta 
turizm qishlogʻi faoliyat yurityapti. Parkent 
tumanining “Oltin bel” choʻqqisida xalqaro 
darajadagi yangi togʻ-changʻi zonasi barpo 
etilyapti.

Shu yil 9-aprel kuni Prezidentimiz 
raisligida hududlarning turizm salohiyatini 
oshirish, xorijiy investitsiya loyihalarini 
jadallashtirish masalalari muhokamasi 

boʻyicha boʻlib oʻtgan videoselektor 
yigʻilishida ushbu sohadagi ishlar tahlil etilib, 
istiqboldagi vazifalar belgilab berildi.

Qayd etilganidek, soʻnggi yillarda 
turizm eksporti 1,6 karra oshib, 3,5 milliard 
dollarga yetdi. Sohada 2 mingdan ortiq 
yangi tadbirkor ish boshladi. Amalga 
oshirilayotgan chora-tadbirlar natijasida 
sayyohlarni jalb etish boʻyicha10 millionlik 
marradan oʻtildi.

“Bu bilan toʻxtab qolmaymiz. Boy 
tarixiy-madaniy merosimiz, goʻzal va 
betakror tabiatimiz sayyohlarni 2-3 karra 
oshirishga yetadi”, dedi Prezidentimiz.

Assalomu alaykum, qadrli vatandoshlar, 
muhtaram Andijon ahli!

Avvalo, siz, azizlar bilan yurtimizda 
koʻklam nafasi kezib yurgan mana 
shunday fayzli kunlarda diydor koʻrishib 
turganimdan gʻoyat mamnunman. 
Barchangizga oʻzimning yuksak hurmat va 
ehtiromimni bildiraman.

Hammangizga maʼlumki, inson 
qadrini ulugʻlash, xalqimizning 
huquq va manfaatlarini taʼminlash, 
shu asosda odamlarni hayotdan rozi 
qilish — Yangi Oʻzbekistonda olib 

borilayotgan islohotlarning bosh 
maqsadidir.

Bugun jonajon Vatanimizning barcha 
viloyatlari, qishloq va ovullarida ana shu 
ulugʻ va ezgu maqsad qanday amaliy 
natijalar berayotganini koʻrib, albatta 
barchamiz cheksiz quvonamiz. Buning 
amaliy tasdigʻini goʻzal va betakror 
Andijon zaminida ham yaqqol koʻrishimiz 
mumkin. Viloyatda sanoat, tadbirkorlik, 
qishloq xoʻjaligi, bogʻu rogʻlar barpo 
etish, koʻcha va mahallalarni obod qilish, 
aholi uchun munosib mehnat va yashash 

sharoitlari yaratish boʻyicha koʻplab 
tahsinga loyiq ishlar qilinmoqda.

Qani endi, imkoni boʻlsa-yu, bu soʻlim 
diyorga tez-tez kelib, siz, azizlar bilan 
chin dildan miriqib suhbatlashsam. Chunki 
sir emas, men doimo sizlar kabi mard va 
tanti, qalbi — Allohda, qoʻli — ishda 
boʻlgan insonlar bilan uchrashib, muloqot 
qilib, oʻzim uchun beqiyos maʼnaviy kuch 
olaman, ruhlanaman.

Ishonch bilan aytish mumkinki, Andijon 
zaminida Yangi Oʻzbekiston gʻoyasi, Yangi 
Oʻzbekiston nafasi har bir mahalla, har bir 

xonadonga kirib bormoqda, xalqimizni 
baland-baland marralarga undamoqda.

Bu — islohotlarimizning biz kutgan, 
butun xalqimiz kutgan eng katta, eng 
muhim natijasi, desak, toʻgʻri boʻladi.

Qadrli doʻstlar!
Faxr bilan ayta olamizki, Andijon 

butun mamlakatimiz, Markaziy Osiyo 
mintaqasining zamonaviy, yirik 
shaharlaridan biri, vodiy gavharidir. 
Bu koʻhna zamindan koʻplab olim 
va mutafakkirlar, mashhur shoir va 
adiblar, davlat va jamoat arboblari, 

madaniyat va sanʼat namoyandalari 
yetishib chiqqan.

Andijon — buyuk mutafakkir, bun
yodkor shoh Zahiriddin Muhammad Bobur 
bobomiz tavallud topgan tabarruk diyor 
ekani barchamizga gʻurur-iftixor bagʻish
laydi.

Bugungi kunda Andijonda barcha soha 
va tarmoqlar jadal rivojlanmoqda. Ayni 
paytda bu yerda juda katta salohiyat mavjud. 
Ana shunday ulkan imkoniyatlarimizni 
ishga solish, hududni yanada taraqqiy 
ettirish maqsadida sizlar bilan bundan ikki 

yil avval Yangi Andijon shahri va “Yangi 
Oʻzbekiston” bogʻini barpo etish haqida 
kelishib olgan edik.

Oʻtgan davr mobaynida ushbu ulkan 
loyihani amalga oshirish borasida katta 
ishlar bajarilganiga barchangiz guvohsiz. 
Nafaqat guvohsiz, ayni paytda ularda 
bevosita ishtirok etmoqdasiz. Qisqa 
vaqt ichida havas qilsa arziydigan mana 
shu goʻzal shaharcha bilan birga “Yangi 
Oʻzbekiston” bogʻi ham qad koʻtardi.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING ANDIJON VILOYATIDA 
YANGI BARPO ETILGAN BOBUR SHAHRIDA O‘TKAZILGAN TANTANALI MAROSIMDAGI NUTQI

ULKAN TURIZM SALOHIYATI

ISLOHOTLARIMIZNING ENG KATTA NATIJASI — YANGI O‘ZBEKISTON NAFASI 
HAR BIR MAHALLAGA KIRIB BORAYOTGANINI ANDIJON MISOLIDA KO‘RIB TURIBMIZ

O‘zbekiston Respublikasi Prezidenti Shavkat Mirziyoyev hududlar rivoji, aholi hayoti bilan 
yaqindan tanishish maqsadida 15-aprel kuni Andijon viloyatiga keldi.

Hududdagi oʻzgarishlar “havo 
darvozasi”danoq koʻzga tashlanadi. 
Mamlakatimizda transport tizimini 
rivojlantirish borasidagi ishlar doirasida 
Andijon xalqaro aeroporti ham 
modernizatsiya qilinmoqda.

Tashrif chogʻida davlatimiz rahbariga 
shu haqda axborot berildi.

Bu aeroport 1978-yilda qurilgan 

boʻlib, hozirgi talablarga mos kelmay 
qolgan edi. Uchish-qoʻnish yoʻlagining 
yuk koʻtarish qobiliyati pastligi, 
zamonaviy yoritish tizimining yoʻqligi 
sababli qatnovlarni qabul qilish 
imkoniyatlari cheklangandi.

Bugungi kunda rekonstruksiya 
ishlarining birinchi bosqichi bitkazildi. 
Uzunligi 3 ming 300 metr, kengligi 

60 metr boʻlgan yangi uchish-qoʻnish 
yoʻlagi, yurish yoʻlagi va samolyotlar 
toʻxtash joyi qurildi. Drenaj tizimi 
yangilanib, yer osti suvi qochirildi. 
Shuningdek, bu yerda ikkinchi yurish 
yoʻlagi qurilishi davom ettirilib, IKAO 
CAT-II toifasidagi radar, meteorologiya 
va yoritish uskunalarini oʻrnatish ishlari 
olib borilmoqda.

Natijada Boeing, Airbus rusumidagi 
yirik samolyotlarni  noqulay ob-havo 
sharoiti va tungi vaqtlarda ham qabul qilish 
mumkin boʻladi. Bu kunlik parvozlar sonini 
10 barobargacha oshirish imkonini beradi.

Endi, ikkinchi bosqichda yoʻlovchi 
terminalini yangidan qurish koʻzda 
tutilgan. Bu orqali yoʻlovchilarga xizmat 
koʻrsatish quvvati soatiga avvalgi 300 
tadan 1000 taga, parvozlar soni yiliga 584 
tadan 3 ming 700 taga ortadi. Bu Andijon 
shahri va Fargʻona vodiysiga qatnovlar 
sonini koʻpaytirishga xizmat qiladi.

Faoliyatini qayta boshlagan mazkur 
aeroportda hozirda Toshkent — Andijon 
— Toshkent yoʻnalishi boʻyicha parvozlar 
amalga oshirilmoqda.

Prezidentimiz bu yerda samarali bosh
qaruvni yoʻlga qoʻyish, xizmatlarni arzon 
qilib, mahalliy va xalqaro parvozlarni 
koʻpaytirish boʻyicha koʻrsatmalar berdi.

Umuman, mamlakatimizda aeroportlarni 
modernizatsiya qilish boʻyicha katta ishlar 
amalga oshirilmoqda. Oʻtgan yillarda 
Samarqand, Termiz, Urganch, Shahrisabz, 
Moʻynoq, Qoʻqon va Zomin aeroportlari 
yangilandi. Yana bir qator viloyatlarda 
modernizatsiya jarayonlari davom etmoqda.

Davlatimiz rahbari oʻtgan yilning fevral 
oyida Andijonga tashrifi chogʻida koʻplab 
istiqbolli loyihalar bilan tanishib, viloyatda 
olib borilayotgan qurilish, bunyodkorlik 
ishlari koʻlamini kengaytirish, sanoat, 
qishloq xoʻjaligi, xizmat koʻrsatish va 
servis sohalarini jadal rivojlantirish, 
aholi uchun munosib turmush sharoitlari 
yaratish, tadbirkorlikni rivojlantirish, aholi 
bandligini taʼminlash, kambagʻallikni 
qisqartirish yuzasidan tegishli vazifalarni 
belgilab bergan edi.

Mazkur topshiriqlar ijrosini taʼminlash 
boʻyicha keng koʻlamli ishlar amalga 
oshirildi. Oʻtgan yili viloyatda yalpi 
hududiy mahsulot ishlab chiqarish hajmi 
2023-yilga nisbatan  sezilarli darajada 
oʻsdi. Aholi jon boshiga ishlab chiqarilgan 
yalpi hududiy mahsulot hajmi 26,4 million 
soʻmni tashkil qildi.

Prezident tashrifining ikkinchi manzili 
“WBM Romitex” klasterining Andijon 
shahrida qurilgan yangi korxonasi boʻldi.

“WBM Fabrics” nomli ushbu korxona 
qayta ishlash zanjirining navbatdagi 
bosqichi. Umumiy qiymati 50 million 
dollarlik investitsiya loyihasi doirasida 
zamonaviy sanoat inshooti qurilib, Italiya va 
Germaniyadan yuqori texnologik uskunalar 
keltirib oʻrnatildi. Matoni boʻyash va gul 
solish yoʻlga qoʻyildi. Korxona yiliga 24 
ming tonna shunday xaridorgir mahsulot 
tayyorlash quvvatiga ega. Loyiha doirasida 
600 ta doimiy ish oʻrni yaratildi.

Yana bir eʼtiborli tomoni, majmuada 
Italiyadan keltirilgan zamonaviy suv 
tozalash inshooti barpo etilgan. Unda boʻyoq 
sexidan chiqqan texnik suv tozalanib, qayta 
foydalanishga yoʻnaltiriladi. Bu tejamkorlik 
va ekologik barqarorlikni taʼminlashda 
muhim oʻrin tutadi.

Davlatimiz rahbari  korxonadagi ish 
jarayonini koʻzdan kechirdi, mutaxassislar 
bilan muloqot qildi. Ishlab chiqarish 
maydonlaridan samarali foydalanish, 
energiya tejamkorlik orqali tannarxni 
kamaytirish, ishchilarning kasbiy 
malakasini oshirish masalalari toʻgʻrisida 
soʻz yuritildi.

Qayd etish joiz, korxona faoliyati tashqi 
bozorga ixtisoslashgan, yillik eksport hajmi 
55 million dollarni tashkil etadi.

Andijon viloyatida toʻqimachilik 
sanoati jadal rivojlanmoqda. Hududda 
yetishtirilgan paxtani zamonaviy klaster 
tizimida chuqur qayta ishlash kengayib 
borayotir. Viloyatning respublika 
toʻqimachilik sanoatidagi ulushi 16,5 
foiz. 2024-yilda Andijonda 20 trillion 
soʻmlik toʻqimachilik mahsulotlari ishlab 
chiqarilib, 488 million dollarlik eksport 
qilingan. Bu viloyat umumiy eksportining 
42 foizini tashkil etadi.

Mazkur topshiriqlar ijrosini taʼminlash 
boʻyicha keng koʻlamli ishlar amalga 
oshirildi.  2024-yil davomida investitsiya 
loyihalari doirasida uch yuz saksonta loyiha 
amalga oshirildi. Bunda toʻqimachilik, 
sanoat, qurilish va qishloq xoʻjaligi sohalari 
salmoqli oʻrin egalladi. Mazkur loyihalarni 
ishga tushirish hisobiga oʻttiz ikki mingdan 
ziyod yangi ish oʻrni yaratildi.

Prezident Shavkat Mirziyoyev 
Andijon viloyatida 2025-yilda erishilishi 
rejalashtirilgan asosiy maqsadlarga oid 
taqdimot bilan tanishdi.

Joriy yilning birinchi choragida 
investitsiya loyihalari samarasida hamda 
tijorat banklari ishtirokida 77 ming nafar 
fuqaro ish bilan taʼminlangan.

Umuman, 2025-yilda 5 milliard 700 
million dollarlik 166 ta investitsiya loyihasi 
amalga oshiriladi. Bu orqali 31 mingta ish 
oʻrni ochiladi. 31 turdagi yangi mahsulot 
olish yoʻlga qoʻyilib, 1,5 milliard dollarlik 
eksport imkoniyati yaratiladi. Korxonalarni 
barqaror energiya bilan taʼminlash uchun 
65 megavatt yangi quvvatlar barpo etiladi.

Nuqtayi nazar

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
ANDIJON VILOYATIDA YANGI BARPO ETILGAN BOBUR SHAHRIDA 

O‘TKAZILGAN TANTANALI MAROSIMDAGI NUTQI
Siz, azizlarni, sizlar orqali butun xalqimizni 

ana shu buyuk mehnat gʻalabasi bilan samimiy 
tabriklayman. Bunday fayzli, muazzam maskan 
barchamizga, avvalo, mehnatkash va olijanob 
Andijon ahliga muborak boʻlsin, buyursin!

Xalqimizning bunyodkorlik anʼanalarini 
munosib davom ettirib kelayotgan, fidoyilik va 
tashabbuskorlik fazilatlarini amaliy ishlari bilan 
namoyon etayotgan Andijon ahliga, bu ishlarga 
hissa qoʻshgan barcha insonlarga chin yurakdan 
tashakkur bildiraman.

Shu oʻrinda koʻpdan buyon oʻylab yurgan bir 
tashabbusni sizlar bilan maslahat qilmoqchiman.

Oʻzining betakror ilmiy va ijodiy 
merosi bilan millatimiz, xalqimizni butun 
dunyoga tarannum etgan buyuk ajdodimiz 
— Zahiriddin Muhammad Bobur xotirasini 
abadiylashtirish maqsadida Yangi Andijon 
shaharchasiga — Bobur shahri deb nom 
bersak, nima deysizlar?

Qoʻllab-quvvatlaganingiz uchun rahmat. 
Ishonchim komil, bu tashabbus har tomonlama 
xalqimizning koʻnglidagi ish boʻladi.

Nega deganda, hazrati Bobur — jahon tarixida 
kamdan-kam uchraydigan shunday benazir, 
ulugʻ zotki, uning sharafiga nafaqat koʻcha va 
maydonlar, bogʻu rogʻlar, balki alohida shahar 
bunyod etsak, albatta arziydi.

Nega deganda, Bobur Mirzo — Temuriylar 
Renessansining munosib davomchisi, ilm-fan, 
madaniyat, sanʼat va adabiyot, isteʼdod homiysi 
boʻlgan buyuk shaxsdir.

Uning yoshlik paytlaridan yurtda tinchlik va 
adolat oʻrnatish uchun olib borgan kurashlari, bu 
yoʻlda koʻrsatgan mardlik va jasorati fidoyilik va 
vatanparvarlik maktabidir.

Hech shubhasiz, qomusiy bilim va tafakkur 
egasi boʻlgan bu mumtoz ajdodimizning birgina 
“Boburnoma” asari uchun ham uning sharafiga 
mana shunday goʻzal shaharchani bunyod etsak, 
arziydi.

Bir xushboʻy havo kelmish
Andijon tomonlarga,
Yangi kuy-navo kelmish
Andijon tomonlarga,
Ming dardga davo kelmish
Andijon tomonlarga,
Ne desam, ravo kelmish,
Andijon tomonlarga,
Gul atridan har dilning
Bugun chogʻdir dimogʻi,
Oltin uzukka gavhar —
Yangi Andijon bogʻi.

Sohibqiron niholi
Bobur degan bogʻ boʻlgan,
Uning tashna koʻngliga
“Tuzuklar” saboq boʻlgan,
Vatan sogʻinchi bilan
Xasta koʻngli sogʻ boʻlgan,
Qay yurtlarga borsa ham,
Adolatda shoh boʻlgan,
Oramizda hazrati
Bobur ham borday chogʻi,
Elim, senga xushxabar —
Yangi Andijon bogʻi.

Shirali ovozlardan
Taralgan saslar mangu,
Oshiq dil munojoti
Bulbul nafaslar mangu,
Ozod, Erkin tuygʻular
Toza havaslar mangu,
Atlas — umrim, zamonam,
Baxmal, atlaslar mangu,
Toʻylardan boʻshamasin
Elning tandir-oʻchogʻi,
Gavjum boʻlsin shom-sahar
Yangi Andijon bogʻi.

Bu ezgu gʻoya — Yangi
Oʻzbekiston istagi,
Xalq qadrin ulugʻlagan
Oqil sarbon istagi,
Eʼtibor, eʼzoz topgan
Har bir inson istagi,
Koʻk toqida porlagan
Soʻnmas Choʻlpon istagi,
Muhammad Yusuf degan
Nurli boʻston istagi,
Yozmoqqa shay koʻnglimga
Yangi doston istagi,
Istiqlol boqiy boʻlsin,
Gullasin yurt tuprogʻi,
Sen bilan dil munavvar
Yangi Andijon bogʻi.

Gʻayrat Majid

Chunki takror aytishga toʻgʻri keladi, 
Zahiriddin Muhammad Bobur kabi olamga 
mashhur ajdodlarimiz borligini, ular Oʻzbekiston 
farzandi ekanini hech qachon unutmasligimiz 
kerak.

Oʻzligimizni anglab, shonli tariximizni yosh 
avlodimizga, bolalarimizga tushuntirsak, ilm-
maʼrifatni rivojlantirsak, ulugʻ bobolarimizga 
munosib boʻlib yashasak, Yangi Oʻzbekistonni 
ham, Uchinchi Renessansni ham albatta quramiz!

Aziz doʻstlar!
Zahiriddin Muhammad Bobur bobomiz 

bor-yoʻgʻi 47 yil umr kechirdi. Shu qisqa 
vaqt davomida u inson aqli bovar etmaydigan 
qanday buyuk ishlarni amalga oshirgani, qanday 
meʼmoriy obidalar, bogʻu rogʻlar barpo etib, 
oʻzidan oʻchmas nom qoldirib ketgani ham 
barchamiz uchun yuksak oʻrnak namunasidir.

Shu maʼnoda, hazrati Boburning shonu 
shuhrati va qadr-qimmatini joyiga qoʻyish, uning 
bebaho merosini xalqimizga yanada kengroq 
tanishtirish, butun dunyoga targʻib etish hurmatli 
olim va adiblarimizning, hammamizning muhim 
burchimiz hisoblanadi.

Viloyat ziyolilari, bilimdon yoshlarimiz, 
butun Andijon ahli bu borada yanada faollik 
koʻrsatadilar, deb ishonaman.

Nega deganda, andijonliklar oʻzining bu 
ulugʻ farzandi xotirasini oʻsha ogʻir, mustabid 
tuzum davrlarida ham qalbida, xotirasida 
eʼzozlab-ardoqlab kelganini yaxshi bilamiz. 
Davlatimizning yaqin yordami bilan hurmatli 
oqsoqolimiz Zokirjon aka Mashrabov kabi oʻnlab 
maʼrifatparvar insonlar, Bobur xalqaro fondi va 
ilmiy ekspeditsiyasi qanday katta ishlarni amalga 
oshirib kelayotganini yuksak qadrlaymiz.

Bu borada bir masalaga alohida eʼtibor 
qaratishimiz zarur: Bobur Mirzoning bebaho 
merosi — bu bir ummon. Ummonning esa hech 
qachon tubiga yetib boʻlmaydi.

Shuning uchun mamlakatimizda, viloyatda 
boburshunoslik sohasida olib borilayotgan ishlar 
toʻxtab qolmasligi, aksincha, yangi avlod, azm-u 

shijoatli yoshlarimiz tomonidan davom ettirilishi, 
yanada yuksak bosqichga koʻtarilishi lozim. 
Bu ishda men sizlarga har tomonlama yordam 
berishga doimo tayyorman.

Aziz doʻstlar!
Mamlakatimizda amalga oshirayotgan barcha 

oʻzgarish va islohotlarimiz Bobur Mirzo kabi 
ulugʻ ajdodlarimizning orzu va maqsadlari, 
hayotiy ideallari, ulugʻvor ishlariga hamohang, 
desak, yanglishmagan boʻlamiz.

Bugun sizlar bilan birgalikda Bobur bobomiz 
tugʻilib oʻsgan tabarruk zaminda ul zotning 
dilida qolgan armonlarini roʻyobga chiqarish 
yoʻlida yana bir tarixiy voqeaning ishtirokchisi 
boʻlmoqdamiz, desak, ayni haqiqat boʻladi.

Bobur shahrini barchamiz orzu qilayotgan 
eng goʻzal, eng zamonaviy shaharga aylantirish 
bugundan boshlab real vazifa qilib kun tartibiga 
qoʻyiladi. Bu shahardan haqiqiy boburiylar 
yetishib chiqishi uchun bobomiz nomi bilan 
ataladigan ixtisoslashgan bogʻcha va maktab, 
universitet, muzey, kutubxona va IT parkdan 
iborat yirik taʼlim klasteri barpo etiladi. Oliygoh 
tarkibida eng yuqori talablarga javob beradigan 
sport kompleksi ham quriladi.

Bir soʻz bilan aytganda, barchamiz birlashib, 
Bobur shahrini milliy qadriyatlarimizni oʻzida 
mujassam etadigan maʼnaviy maskanga, taʼlim 
va ilm-fan shahriga, yoshlarimiz uchun ilhom 
va ibrat, parvoz maydoniga,  nafaqat vodiy, 
balki mamlakatimizning turizm va madaniyat 
markaziga, “yashil infratuzilma” asosida qurilgan 
zamonaviy “smart-siti”, yaʼni aqlli shaharga 
aylantiramiz.

Bobur shahrining maydoni 4 ming gektar 
boʻladi va bu yerda 500 ming aholi munosib 
yashashi va ishlashi uchun barcha sharoitlar 
yaratiladi.

Bu shahar, xuddi buyuk shoir va mutafakkir 
Alisher Navoiy nomi qoʻyilgan azim shahar kabi, 
shonli tariximiz va kelajagimiz oʻrtasida maʼnaviy 
koʻprik boʻladi, yangi tariximizdan munosib oʻrin 
oladi.

Mana shu bogʻ hududining eng baland 
nuqtasida Zahiriddin Muhammad Bobur 
bobomizning yangi, muhtasham haykalini ham 
oʻrnatamiz.

Bobur shahri milliy madaniyat va sanʼatimiz, 
oʻzbekona mehmondoʻstlik, bagʻrikenglik va 
hamkorlikni aks ettiradigan oʻziga xos koʻzgu 
boʻlishi zarur.

Ushbu ezgu maqsadlarni amalga oshirish 
uchun katta dastur qabul qilamiz, 250 million 
dollarlik dastlabki kapitalga ega boʻlgan 
alohida jamgʻarma tashkil qilinadi. Har yili bu 
jamgʻarmaga qoʻshimcha mablagʻ ajratiladi.

Bugungi tadbirda Bosh vazir oʻrinbosarlari, 
mutasaddi vazirlik va idoralar rahbarlari ham ishtirok 
etyapti. Ularga alohida topshiriq: ushbu megaloyiha 
bir oydan kechikmay boshlanishi shart.

Hurmatli Andijon ahli!
Mana shu zamonaviy amfiteatr sahnasida, 

mana shu goʻzal bogʻda xalqimizning nodir 
sanʼati doimo namoyish etilib, ulugʻ shoirlarimiz 
sheʼrlari yangrab tursa, ayni muddao boʻladi.

Bu oqshom ushbu yangi madaniyat maskanida 
atoqli sanʼatkorlar va isteʼdodli yosh ijrochilar 
ishtirokida boʻlib oʻtadigan konsert dasturi shu 
yoʻlda ezgu anʼanani boshlab beradi, desak, 
toʻgʻri boʻladi.

Fursatdan foydalanib, yurtimizdagi barcha 
madaniyat va sanʼat sohasi xodimlarini bugungi 
kasb bayrami bilan butun xalqimiz nomidan, oʻz 
nomimdan chin qalbimdan samimiy tabriklayman.

Barchamiz yaxshi bilamizki, Zahiriddin 
Muhammad Bobur dunyoning qaysi yerida, qaysi 
oʻlkasida boʻlmasin, bir umr Vatan sogʻinchi 
bilan yashadi. Bugun buyuk ajdodimizning 
armonlari ushaldi, ul zot oʻz yurtiga ruhan qaytib 
keldi, desam, oʻylaymanki, sizlar ham bu fikrga 
qoʻshilasiz.

Mana shunday ulugʻ, tarixiy kun barchamizga 
muborak boʻlsin!

Sizlarga, sizlarning timsolingizda Andijon 
ahliga tinchlik-omonlik, mustahkam sogʻliq, 
yangi yutuq va omadlar tilayman.

YANGI 
ANDIJON BOG‘I

ISLOHOTLARIMIZNING ENG KATTA NATIJASI — YANGI O‘ZBEKISTON NAFASI 
HAR BIR MAHALLAGA KIRIB BORAYOTGANINI ANDIJON MISOLIDA KO‘RIB TURIBMIZ
Bu ishlarni davom ettirib, yil yakuniga 

qadar umumiy 305 ming nafar aholini 
daromadli ish bilan taʼminlash maqsad 
qilingan.

Taqdimotda iqtisodiyotni diver
sifikatsiya qilish, sanoatni rivojlantirish, 
yangi texnologiyalarni joriy etish va 
ishlab chiqarish quvvatlarini kengaytirish 
masalalariga alohida eʼtibor qaratildi. 
2025-yilda iqtisodiy oʻsish surʼati 5,5 
foizga yetishi kutilmoqda.

Prezident mutasaddilarga loyihalarni oʻz 
vaqtida bajarib, aholini daromadli ish bilan 
taʼminlash, ishsizlarni kasbga yoʻnaltirish 
boʻyicha koʻrsatmalar berdi.

Davlatimiz rahbari Andijon vilo
yatining hududiy sanoat yarmarkasini 
borib koʻrdi.

Bu yerda 110 ta korxonaning 500 ga 
yaqin mahsuloti namoyishga qoʻyilgan. 
Jumladan, avtomobilsozlik, mashinasozlik, 
toʻqimachilik, elektr texnikasi, raqamli 
texnologiyalar, qurilish materiallari, oziq-
ovqat, gulchilik, asalarichilik, baliqchilik 
va boshqa tarmoqlardagi samarali loyihalar 
taqdim etilgan.

Davlatimiz rahbari viloyatda ishlab 
chiqarilayotgan keng turdagi mahsulotlar va 
ilgʻor ishlanmalar bilan tanishdi, ularning 
tashabbuskorlari bilan suhbatlashdi. Yaxshi 
tajribalarni qoʻllab-quvvatlab, yurtimiz 
miqyosida ommalashtirish zarurligini 
taʼkidladi.

Shu maqsadda yarmarkaga Qora
qalpogʻiston Respublikasi, viloyatlar va 
Toshkentdan masʼullar va tadbirkorlar 
taklif etilgan. Ular mahsulotlarni birgalikda 
ishlab chiqarish, kooperatsiya va savdo-
sotiq masalalarida fikr almashmoqda.

Bugungi kunda Andijon viloyatida 
11 mingdan ziyod sanoat korxonasi bor. 
Ularning respublika sanoatidagi ulushi 10 
foizdan yuqori.

Xususan, hududda 47 ta sanoat zonasi 
tashkil etilgan. Ularda 2,3 trillion soʻmlik 
1000 ta loyiha amalga oshirilgan boʻlib, 18 
ming kishi ish bilan taʼminlangan. Mazkur 
zonalarda 2024-yilda 1 trillion soʻmlik 
mahsulot ishlab chiqarilib, qariyb 31 
million dollarlik eksport qilingan.

Hozirda qiymati 1 milliard dollarlik 
288 ta investitsiya loyihasi amalga oshirish 
jarayonida.

Jumladan, bu yil 119 ta loyiha ishga 
tushirilib, 4 mingdan ortiq ish oʻrni 
yaratiladi. Sanoat mahsulotlari eksporti 47 
million dollarga yetkaziladi.

Oʻtgan yilgi tashrifdan soʻng, Oltinkoʻl 
tumanidan 16 gektar yer ajratilib, 
mebellarni klaster usulida ishlab chiqarish 
majmuasi tashkil etilgan edi. Bu yerda 
100 dan ortiq ustaxona, 236 ta shourum va 
savdo nuqtalari joylashgan.

Andijon mamlakatimizda aholi eng 
zich joylashgan hudud. Oʻzbekistonning 
10 foiz aholisi 1 foiz yerida yashaydi. 
Shu bois, davlatimiz rahbari tashabbusi 
bilan 2021-yilda yangi shahar qurilishi 
boshlangan edi. Bu galgi tashrifda 
Prezident loyihaning ilk natijalarini koʻrdi.

Ushbu shahar Andijon tumanidagi 
adirlikda, qishloq xoʻjaligida foyda
lanilmagan 4 ming gektar maydonda barpo 
etilmoqda. Qurilish sakkiz bosqichda 
rejalashtirilgan boʻlib, hozirda 1 ming 
770 ta xonadonli 63 ta uy foydalanishga 
topshirilgan. Shuningdek, 1 ming 680 
oʻrinli maktab, 420 oʻrinli bolalar bogʻchasi, 
250 qatnovga moʻljallangan poliklinika 
qurilgan. Yengil sanoat korxonasi, ipoteka 
markazi tashkil etilgan.

Davlatimiz rahbari hudud boʻylab yurib, 
yangi majmualarni koʻzdan kechirdi.

Tayyor xonadonlarning koʻpchiligiga 
oilalar koʻchib kelib, yashamoqda. Oʻyin 
maydonchalaridagi bolakaylarning shodliklari 
koʻngillarga quvonch, halovat bagʻishlaydi. 
Bunyodkorlik ishlari jadal davom ettirilib, bu 
yil mingdan ziyod xonadonli yana 40 ta koʻp 
qavatli uy barpo etiladi.

Inshootlar yoʻl, elektr energiyasi, tabiiy 
gaz, suv, issiqlik kabi zarur tarmoqlar bilan 
taʼminlangan. Ichimlik suv yetkazib berish 
uchun sigʻimi toʻrt ming metr kub boʻlgan 
suv saqlash va uzatish inshooti ishga 
tushirildi.

19 gektar maydonda “Yangi 
Oʻzbekiston” bogʻi barpo etilib, oʻn ming 
tupdan ortiq manzarali daraxt koʻchatlari, 
buta va gullar ekildi. Amfiteatr, dam olish 
joylari, dekorativ yoʻlaklar, kafelar, bolalar 
oʻyingohi, yoritish tizimlariga ega boʻlgan 
bogʻ Yangi Andijonning koʻrki boʻladi.

Bu yerdagi “Vatanparvar bogʻi” katta 
ramziy maʼnoga ega. Bogʻdagi “Vatanga 
qasamyod” monumenti, muzey, konsert va 
tomosha maydonlari mehmonlarda katta 
taassurotlar qoldiradi.

Loyiha koʻlami keng. Hududning 1 ming 
439 gektarida 2 mingta koʻp qavatli turar 
joy qad rostlaydi. Shuningdek, koʻplab 
savdo va xizmat koʻrsatish shoxobchalari, 
1 ming 820 gektarda yashil hududlar 
tashkil etiladi. Qurilishlar bitgach, bu yerda 
410 ming nafardan ziyod aholi yashashi 
mumkin boʻladi.

Shu yerda yangi qurilish va 
obodonlashtirish loyihalari taqdimot 
qilindi. Unga koʻra, Alisher Navoiy 
nomidagi istirohat bogʻi taʼmirlanadi. 
Yangi Andijonda Zahiriddin Muhammad 
Bobur haykali oʻrnatiladi. Prezident bunda 
Boburning siymosini haqqoniy aks ettirish, 
atrofini boburiylar merosi boʻyicha tematik 
parkka aylantirish yuzasidan oʻz fikrlarini 
bildirdi.

Davlatimiz rahbari yangi bogʻda 
hunarmandchilik, badiiy va amaliy sanʼat 
koʻrgazmalarini tomosha qildi. Andijonda 

har yili rassomlar festivalini oʻtkazish 
tashabbusini ilgari surdi.

Soʻng Prezident Shavkat Mirziyoyev 
Andijondagi “Yangi Oʻzbekiston” 
bogʻidagi xalq saylida ishtirok etdi.

Andijonlik yoshlar bilan muloqotda 
ularga yuksak ishonch bildirildi.

— Davlatimizning eng ustuvor 
maqsadlaridan biri — yoshlar siyosati. 
Taʼlim-tarbiya, mahalla, bandlik, 
sport tizimlarida qilayotgan ishlarimiz 
farzandlarimizning manfaatlari uchun. 
Bizning yoshlarimiz qobiliyatli, 
isteʼdodli. Bu isteʼdod qachon yuzaga 
chiqadi? Mehnat boʻlsa. Bilim olib, 
intilgan odam hech qachon kambagʻal 
boʻlmaydi, ishini topadi. Siz ham oʻqib, 
izlanib, zamonaviy kasb-hunarlarni 
egallang. Baxtli boʻlish uchun bugun 
zamin yaratishingiz kerak, — dedi 
Shavkat Mirziyoyev.

Prezidentimiz Andijonda istiqomat 
qilayotgan turli millat vakillari bilan 
ham uchrashdi. Mamlakatimizdagi 
tinchlik-totuvlik, millatlararo ahillik eng 
qadrli neʼmat ekani taʼkidlandi.

Bogʻdagi amfiteatrda konsert dasturi 
namoyish etildi. Davlatimiz rahbari 
tadbirda nutq soʻzlab, viloyat ahliga yuksak 
hurmatini bildirdi.

— Inson qadrini ulugʻlash, xalqimizning 
huquq va manfaatlarini taʼminlash, shu 
asosda odamlarni hayotdan rozi qilish — 
Yangi Oʻzbekistonda olib borilayotgan 
islohotlarning bosh maqsadidir. Bugun 
Vatanimizning barcha viloyatlari, qishloq 
va ovullarida ana shu ulugʻ maqsad qanday 
amaliy natijalar berayotganini koʻrib, 
albatta, barchamiz cheksiz quvonamiz, — 
dedi Shavkat Mirziyoyev.

Buning amaliy tasdigʻini goʻzal va 
betakror Andijon zaminida ham yaqqol 
koʻrish mumkin. Viloyatda sanoat, 
tadbirkorlik, qishloq xoʻjaligi, bogʻu 
rogʻlar barpo etish, koʻcha va mahallalarni 
obod qilish, aholi uchun munosib mehnat 
va yashash sharoitlari yaratish boʻyicha 
koʻp ishlar qilinmoqda.

— Andijon zaminida Yangi Oʻzbekiston 
gʻoyasi, Yangi Oʻzbekiston nafasi har bir 
mahalla, har bir xonadonga kirib bormoqda, 
xalqimizni baland-baland marralarga 
undamoqda. Bu — islohotlarimizning biz 
kutgan, butun xalqimiz kutgan eng katta, 
eng muhim natijasi, — dedi Prezident.

Andijon yurtimizning tarixiy sha
harlaridan biri, vodiy gavharidir. Bugungi 
kunda viloyatda barcha soha va tarmoqlar 
jadal rivojlanmoqda. Ayni paytda bu yerda 
juda katta salohiyat mavjud. Ana shunday 
imkoniyatlarni ishga solish, hududni 
yanada taraqqiy ettirish maqsadida Yangi 
Andijon shahri qurilmoqda. Qisqa vaqt 
ichida bu yerda soʻlim “Yangi Oʻzbekis
ton” bogʻi ham barpo etildi.

Davlatimiz rahbari bu ishlarga hissa 
qoʻshgan barcha insonlarga tashakkur 
aytdi.

Andijon Zahiriddin Muhammad 
Bobur tavallud topgan diyor ekani bilan 
ham mashhur. Shu munosabat bilan 
Shavkat Mirziyoyev Yangi Andijon 
shaharchasiga Bobur shahri deb nom 
berish tashabbusni ilgari surdi. Buni 
andijonliklar xursandchilik bilan qoʻllab-
quvvatladi.

Bobur Mirzo temuriylar tamaddunining 
munosib davomchisi, ilm-fan, madaniyat, 
sanʼat va adabiyot homiysi boʻlgan buyuk 

shaxsdir. U betakror ilmiy va ijodiy merosi 
bilan millatimiz, xalqimizni butun dunyoga 
tarannum etgan. Uning sharafiga alohida 
shahar bunyod etilsa arziydi. Bu Bobur 
Mirzoning dilida qolgan armonlarini 
roʻyobga chiqarish yoʻlida yana bir tarixiy 
voqea boʻlib qolishi taʼkidlandi.

Shaharda ixtisoslashgan bogʻcha va 
maktab, universitet, muzey, kutubxona 
va IT parkdan iborat yirik taʼlim klasteri 
barpo etiladi. Oliygoh tarkibida eng yuqori 
talablarga javob beradigan sport majmuasi 
ham quriladi.

Bobur shahri milliy qadriyatlarimizni 
mujassam etadigan maʼnaviy maskanga, 
yoshlar uchun ilhom va ibrat, parvoz 
maydoniga, yurtimizning yana bir turizm 
va madaniyat markaziga, zamonaviy 
texnologiyalar qoʻllangan “aqlli shahar”ga 
aylantiriladi.

Bu shahar, xuddi buyuk shoir va 
mutafakkir Navoiy nomi qoʻyilgan azim 
shahar kabi, shonli tariximiz va kelajagimiz 
oʻrtasida maʼnaviy koʻprik boʻladi, 
yangi tariximizdan munosib oʻrin oladi. 
Hududdagi bogʻning eng baland nuqtasida 
Zahiriddin Muhammad Boburning yangi, 
muhtasham haykali oʻrnatiladi.

Bu maqsadlarni amalga oshirish uchun 
dastur qabul qilinib, 250 million dollar 
yoʻnaltiriladi.

— Barchamiz bilamizki, Zahiriddin 
Muhammad Bobur dunyoning qayerida, 
qaysi oʻlkasida boʻlmasin, bir umr Vatan 
sogʻinchi bilan yashagan. Bugun buyuk 
ajdodimizning armonlari ushaldi, ul zot 
oʻz yurtiga ruhan qaytib keldi, desam, 
oʻylaymanki, sizlar ham bu fikrga 
qoʻshilasiz. Mana shunday ulugʻ, tarixiy 
kun barchamizga muborak boʻlsin, — dedi 
Shavkat Mirziyoyev.

Davlatimiz rahbari 15-aprel — 
Madaniyat va sanʼat xodimlari kuni 
munosabati bilan soha vakillarini ham 
samimiy tabrikladi.

Prezident Shavkat Mirziyoyevning 
Andijon viloyatiga tashrifi davom etmoqda.

Ziyodulla JONIBEKOV,
Ikrom AVVALBOYEV,

Faxriddin UBAYDULLAYEV,
OʻzA muxbirlari

Bobur shahri milliy qadriyatlarimizni mujassam 
etadigan maʼnaviy maskanga, yoshlar uchun ilhom 
va ibrat, parvoz maydoniga, yurtimizning yana 
bir turizm va madaniyat markaziga, zamonaviy 
texnologiyalar qoʻllangan “aqlli shahar”ga 
aylantiriladi.



Ushbu maqolani QOraqalpoq tilida ham 
o‘qish uchun QR-kodni skaner qiling!

Tashqi investitsiya jalb qilish masalasida 
Oʻzbekistonning chet eldagi vakillari ikki mamlakat 
oʻrtasida oltin koʻprik vazifasini bajarishi kerak. 
Tashrifoldi tadbirlarda bu tuzilmalarning namunali 
faoliyatini kuzatyapmiz. Turli forum va uchrashuvlarda 
salmoqli investitsiya jalb qilinmoqda.

Munosabat

qilinayotgani ham samara bermoqda. Endi 
bu imkoniyatlardan foydalanib, sohadagi 
salohiyatli bozorlardan sayyohlarni jalb 
qilish, toʻgʻridan toʻgʻri aviaqatnovlarni 
yoʻlga qoʻyish boʻyicha koʻrsatmalar 
berildi. Shu maqsadda milliy turizm 
yagona platformasi ishlab chiqilmoqda. 
Endi unga elektron viza berish, chipta 
olish jarayonlari ham ulanadi. Shuning
dek, barcha tarixiy obidalarga kirish 
imkonini beradigan “yagona turistik 
karta” joriy qilinadi.

— Turizm infratuzilmasini rivojlantirish 
ustuvor vazifalardan biridir, — deydi Turizm 
qoʻmitasi boshqarma boshligʻi Abrorxoʻja 
Munavvarov. — Bu borada ijtimoiy va ishlab 
chiqarish infratuzilmasini rivojlantirish das
turlari doirasida hududlarda turizm inshoot
larining muhandislik-kommunikatsiya tar
moqlarini yaxshilashga zarur mablagʻ 
yoʻnaltirilmoqda. Jumladan, 2024-yilda 
turizm obyektlari atrofidagi yer maydonlari, 
suv va yoʻl infratuzilmalarini rivojlantirishga 
422 milliard soʻm yoʻnaltirildi va keng 
qamrovli ishlar amalga oshirildi. Joriy yilda 
ham bu jabhadagi chora-tadbirlar davom 
ettiriladi.

Aslida, qadimiy shaharlarimizdagi tarixiy 
obidalar, ziyoratgohlar, qolaversa, boy tarix 
va madaniyatimiz, betakror tabiatimiz doim 
sayyohlarni oʻziga maftun etib, chorlab 
kelgan. Yigʻilishda sayyohlarni yana 2-3 
karra koʻpaytirish mumkinligiga bejiz urgʻu 
berilmadi. Chunki Oʻzbekiston ulkan turizm 
salohiyatiga ega. Lekin bu imkoniyatlar 
ishga solinmas, mavjud kamchiliklar bartaraf 
etilmas ekan, koʻzlangan maqsadga erishib 
boʻlmaydi. Masalan, yigʻilishda ayrim 
hududlarda yoʻl va transport noqulayligi, 
koʻngilochar joylar va qiziqarli dasturlar 
yetishmasligi kabi kamchiliklar aytib oʻtildi. 
Shu bois, joylardagi imkoniyatlarni yuzaga 
chiqarib, turizm yoʻnalishlarini koʻpaytirish, 
sayyohlarga sharoitlarni kengaytirish 
boʻyicha vazifalar belgilandi.

— Soha rivojiga qaratilayotgan eʼtibor 
natijasida oʻtgan yil mamlakatimizga 
tashrif buyurgan xorijlik sayyohlar soni 
10 milliondan oshdi, — deydi Turizm 
qoʻmitasi raisi maslahatchisi Feruz Dodiyev. 
— Dunyo tajribasiga eʼtibor qaratadigan 
boʻlsak, bu yaxshi natija hisoblanadi. Shu 
nuqtayi nazardan, Oʻzbekiston turizm boʻ
yicha yetakchi davlatga aylanmoqda, 

deyishga asosimiz bor. Ammo bu natija bilan 
qanoatlanish toʻgʻri emas. Chunki yurtimizda 
bundan ham koʻp sayyohlarni jalb etish 
salohiyati mavjud. Bunday imkoniyatlar 
evaziga bu yil 15 million sayyohni jalb qilish 
va eksportni 4 milliard dollarga yetkazish 
koʻzda tutilmoqda.

Bu natijalarga erishish nafaqat tizimda 
ishlayotgan mutaxassislar, balki joylardagi 
barcha rahbar va mutasaddilar zimmasiga 
katta masʼuliyat yuklaydi. Qayd etilganidek, 
ular har kuni ish vaqtining muayyan qismini 
tadbirkorlarni eshitish, ularni qiynayotgan 
muammolarni hal etishga koʻmaklashishga 
yoʻnaltirsa, kutilgan natijalarga erishish 
tezlashadi. Zero, turizm rivoji hududlarda 
dolzarb boʻlgan bandlik, kambagʻallikni 
kamaytirish, ishsizlikni bartaraf etish kabi 
ustuvor vazifalarni hal etishda muhim vosita 
boʻlib xizmat qiladi.

Soʻnggi yillarda ichki turizmga eʼtibor 
tufayli mahalliy sayyohlar soni 23 millionga 
yetdi. 2017-yilda bu raqam 5 million edi. 
Lekin haligacha Samarqand, Buxoro, Xiva 
va Shahrisabzga bormagan oilalar koʻp. Shu 
bois, har oyning bitta shanba va yakshanbasi 
— “Oila va mehnat jamoasi bilan sayohatga 

ULKAN TURIZM SALOHIYATI
yurtimizni sayyohlik bo‘yicha 
yetakchi davlatga aylantiradi

Kun mavzusi

Hozir koʻpgina davlatlarda geosiyosiy 
ziddiyat kuchayib, oʻzaro kelishmovchiliklar 
avj olgani investitsiyalar bozoriga ham salbiy 
taʼsir koʻrsatmoqda. Xususan, oʻtgan yili 
global investitsiyalar hajmi 14 foiz kamaygan. 
Shunga qaramay, davlatimiz rahbari bu sohaga 
alohida eʼtibor berayotgani, turli yangilanish 
va tashabbuslarni ilgari surayotgani tufayli 
mamlakatimizga kiritilayotgan xorijiy inves
titsiya hajmi tobora ortib boryapti. Xususan, 
joriy yilda 1888 ta investitsiya loyihasini 
hayotga tatbiq etish rejalashtirilmoqda.

Xorijiy investitsiyalarni jalb qilish 
borasida yurtimizda boʻlib oʻtayotgan, 
tarixiy ahamiyatga molik, dunyo eʼtiborini 
Oʻzbekistonga qaratayotgan turli xalqaro 
tadbirlarning ham oʻrni beqiyos. Jumladan, 
yaqinda oʻtkazilgan “Markaziy Osiyo — 
Yevropa Ittifoqi” birinchi sammiti, Xalqaro 
iqlim forumi, Parlamentlararo Ittifoqning 
150-yubiley Assambleyasi ayni shu 
yoʻnalishda muhim ahamiyatga ega boʻldi. 
Ushbu siyosiy jarayonlar nafaqat Oʻzbekiston, 
balki butun Markaziy Osiyo mintaqasi uchun 
kelgusi taraqqiyot yoʻlini jadallashtiradigan 
muhim voqea boʻldi. Ayniqsa, “Markaziy 
Osiyo — Yevropa Ittifoqi” birinchi 

MARKAZIY OSIYONING MAYOG‘I
O‘zbekistonning investitsiyaviy 
jozibadorligi ortib bormoqda

chiqish kuni” deb eʼlon qilingani va 
yoshlar oʻrtasidagi musobaqa gʻoliblariga 
“Oʻzbekiston boʻylab sayohat” yoʻllanmasi 
sovgʻa qilinishi belgilangani ayni muddao 
boʻldi. Shuningdek, har yili ichki turizm 
targʻibotini kengaytirishga 20 milliard soʻm 
ajratiladi.

Xalqimizning boy tarixi, asrlar osha yashab 
kelayotgan betakror obidalar va boshqa 
madaniy meros obyektlari sayyohlik rivojida 
muhim oʻrin tutadi. Ushbu salohiyatdan 
oqilona foydalanish maqsadida toʻrt yilda 
madaniy meros obyektlarini restavratsiya 
va konservatsiya qilishga byudjetdan 385 
milliard soʻm ajratildi. Shunga qaramay, 
hozir yana 485 ta obyekt taʼmirtalab ahvolda.

Yigʻilishda Prezidentimiz bunday 
obidalarni taʼmirlashda byudjetga qarab 
qolmay, xususiy sektorni keng jalb qilish 
lozimligini taʼkidladi. Mutasaddilarga shu 
yilning oʻzida 400 ta obyektni tadbirkorlarga 
ijaraga berish vazifasi topshirildi.

Turizm obyektlariga kuniga minglab odam 
kirgani bilan tushumlar raqamlashmagani 
uchun tizim shaffof emasligi qayd etildi. 
Vaholanki, ochiq tizim qilib, tushumning 
oʻzidan taʼmirlash ishlarini bajarish mumkin. 

Shu munosabat bilan barcha obyektlarda 
kirib-chiqishni avtomatik hisobga oladigan 
moslama oʻrnatish zarurligi taʼkidlandi.

Bu yil madaniy meros obyektlari res
tavratsiyasiga kamida 4 million dollar grant 
jalb qilinadi.

— Qariyb 13 yildan buyon ushbu sohada 
faoliyat yuritamiz, — deydi Ellikqalʼa 
tumanidagi “Tuproqqalʼa tur” masʼuliyati 
cheklangan jamiyati rahbari Oybek 
Jumaboyev. — Oʻtgan yillarda 20 milliard 
soʻm miqdorida subsidiya olib, faoliyatimizni 
kengaytirdik. Choʻlning qoq oʻrtasida 
marvariddek tovlanib turgan Aqchakoʻl 
boʻyida bir qator infratuzilmalarimiz bor. 
Jumladan, 100 oʻrinli oʻtov, 80 oʻrinli 
xostel, 1000 oʻrinli amfiteatr, bir qator 
villalar, suzish havzasi sayyohlar xizmatida. 
Yigirmaga yaqin ish oʻrni yaratganmiz. 
Hozir 120 oʻringa moʻljallangan 3 yulduzli 
mehmonxona quryapmiz. Oʻtgan yili 30 
mingga yaqin mahalliy va xorijlik sayyohga 
xizmat koʻrsatdik.

Tadbirkor bu yil ham katta marralarni 
koʻzlamoqda. Xususan, qurilayotgan yangi 
inshootlarni foydalanishga topshirish orqali 
yotoq oʻrinlarini koʻpaytirish va sayyohlar 
sonini yanada oshirish rejalashtirilmoqda. 
Qolaversa, ichki sayyohlarning talab va 
ehtiyojidan kelib chiqib, yurtimizning 
turli hududlari, jumladan, Xiva, Buxoro, 
Samarqandga qatnovlarni yoʻlga qoʻyish 
maqsad qilingan. Sayyohlar uchun madaniy 
dasturlarni koʻpaytirish, xalqimizning folklor 
sanʼatini kengroq namoyish etish boʻyicha 
qizgʻin taraddud koʻrilmoqda.

Xorijlik sayyohlar milliy taomlarimizni 
tayyorlash jarayonida bevosita ishtirok 
etishga ham qiziqadi. “Tuproqqalʼa tur” 
masʼuliyati cheklangan jamiyati bu borada 
mehmonlarga barcha sharoitlarni yaratib 
bergan. Endilikda sayyohlar soni koʻpayib 
borar ekan, infratuzilmani ham kengaytirish, 
xizmat koʻrsatish sifatini uzluksiz oshirib 
borish talab etiladi. Bu borada berilayotgan 
eʼtibor va koʻmak tadbirkorga oʻz oldida 
qoʻygan rejalarini amalga oshirishda katta 
madad boʻlmoqda.

Umuman olganda, videoselektorda 
turizm infratuzilmasini yaxshilash, sohada 
ishlayotgan tadbirkorlarni har tomonlama 
qoʻllab-quvvatlash, ichki turizm targʻibotini 
kuchaytirish va boshqa yoʻnalishlarda 
koʻplab muhim tashabbuslar ilgari surildi.

Davlatimiz rahbari 14-aprel kuni ham ayni 
yoʻnalish — “Sea Breeze Uzbekistan” xalqaro 
turizm markazining master-rejasi hamda 
turizm va bunyodkorlik loyihalari taqdimoti 
bilan tanishar ekan, soha rivoji bilan bogʻliq 
qator ustuvor vazifalarni belgilab berdi.

Eʼtiborli jihati, yigʻilish va taqdimotda 
belgilab berilgan vazifalarning hayotga tatbiq 
etilishi turizm sohasi yanada taraqqiy etishiga 
keng yoʻl ochishi shubhasiz.

Bahor XIDIROVA,
“Yangi Oʻzbekiston” muxbiri

Boshlanishi 1-betda

Turizmning iqtisodiyotdagi ulushini 
7 foizga, eksportni 10 milliard dollarga 
yetkazish boʻyicha 2040-yilgacha moʻl
jallangan strategiya ishlab chiqilayotgani 
taʼkidlandi.

Bunday muhim natijalarga erishishda 
yurtimizda investorlar uchun qator imtiyoz va 
afzalliklar taqdim etilayotgani oʻz samarasini 
bermoqda. Jumladan, 2024-yilda 6,5 trillion 
soʻm investitsiya kiritilib, mehmonxona 
joylari qariyb 24 mingtaga, yirik koʻngilochar 
markazlar 17 taga koʻpaydi.

Xususan, Toshkent shahrida Germaniya 
kompaniyasi investitsiyasi hisobiga 
“Tashkent City Mall” brendi ostida biznes 
markaz, zamonaviy mehmonxona va 
turar joy hamda savdo markazi, 60 oʻrinli 
“Azhalil stroy” zamonaviy mehmonxonasi 
barpo etildi. Turkiyaning “Calik Energy” 
kompaniyasi investitsiyasi hisobiga besh 
yulduzli zamonaviy mehmonxona va 
biznes markazi va boshqa inshootlar ishga 
tushirildi. Shuningdek, Toshkent, Termiz, 
Navoiy va Samarqand turizm markazida 
qator mehmonxonalar faoliyat boshladi. 
Joriy yilda ham bu ishlar davom ettirilib, 
mehmonxona oʻrinlari 25 ming 643 taga, 
yirik koʻngilochar markazlar 15 taga 
koʻpayishi kutilmoqda.

Xorijlik sayyohlar sonini oshirishda 
BBC, “Euronews” kabi nufuzli 
platformalar, yana 20 dan ortiq xalqaro 
koʻrgazmada turizm keng targʻibot 

sammitining “Kelajakka sarmoyalar” shiori 
ostida oʻtkazilganida ham chuqur maʼno bor. 
Ushbu tadbir yakunlari boʻyicha Yevropa 
Ittifoqi tomonidan Markaziy Osiyoga 12 
milliard dollar ajratilishi hudud rivoji uchun 
juda muhim.

Shuningdek, sammit doirasida Toshkentda 
Yevropa investitsiya banki ofisini ochish 
toʻgʻrisida imzolangan bitim ham ikki 
mintaqa oʻrtasidagi investitsiya loyihalari 
amalga oshirilishida Oʻzbekiston asosiy 
hududga aylanishini bildiradi.

Joriy yil iyun oyi boshida Yevropa 
tiklanish va taraqqiyot banki bilan sherik
likda Toshkent xalqaro investitsiya forumi 
oʻtkazilishi kutilmoqda. Ushbu tadbirda 
Yevropaning yetakchi kompaniya va banklari 
bilan umumiy qiymati 30 milliard yevrodan 
ortiq boʻlgan loyihalar portfelini taqdim etish 
rejalashtirilmoqda. Bu esa Oʻzbekistonda 
qator yirik investitsiya loyihalariga start 
berilishini bildiradi.

Mazkur maʼlumotlardan ham yurtimiz 
manfaatli hamkorlik qilish va investitsiya 
kiritish uchun eng jozibador hudud, 
mintaqaning oʻziga xos mayogʻi ekanini 
bilish mumkin.

Oʻzbekiston investitsiya loyihalarini 
amalga oshirishda Yevropa davlatlari bilan 
birga Xitoy, Janubiy Koreya, BAA, Turkiya 
singari mamlakatlar bilan ham manfaatli 
hamkorlik qilmoqda.

Yaqinda Prezidentimiz raisligida 
hududlarning turizm salohiyatini oshirish, 
xorijiy investitsiya loyihalarini jadallashtirish 
masalalari muhokamasi boʻyicha oʻtkazilgan 
videoselektor yigʻilishida keltirilgan 

maʼlumotlardan ham turli mamlakatlar 
bilan hamkorlikda salmoqli natijalarga 
erishilayotganini koʻrish mumkin.

Yigʻilishda joriy yil birinchi choragida 
davlatimiz rahbarining BAA, Malayziya, 
Kuvayt va Fransiyaga tashrifi chogʻida 39 
milliard dollarlik 178 ta loyiha boʻyicha 
kelishuvlarga erishilgani taʼkidlandi.

Tahliliy-tanqidiy ruhda oʻtgan 
yigʻilishda tashqi investitsiyalarni jalb 
etishda erishilayotgan salmoqli natijalarni 
qayd etish bilan birga yurtimizdagi keng 
imkoniyat va yuqori salohiyatdan toʻlaqonli 
foydalanilmayotgani tanqid qilindi.

Xususan, xalqaro tadbir va chet elga 
tashriflar davomida katta investitsiyalar 
jalb etilayotgani aytildi. Ammo ayrim 
viloyat, shahar, tuman rahbarlarining oʻz 
hududi salohiyatidan kelib chiqib, tashqi 
investitsiyalarni jalb qilishda jonbozlik 
koʻrsatmayotgani qayd etildi. Shuningdek, 
bu yoʻnalishda Oʻzbekistonning chet eldagi 
vakillari yangi loyiha va uchrashuvlar tashkil 
etgan holda u yerdagi yirik tijoratchilarning 
yurtimizga qiziqishini oshirishi zarurligi 
taʼkidlandi.

Puxta loyiha va manfaatli hamkorlik 
kelishuvlari tuzib chiqilsa, yurtimizdagi 
har bir hududga chet ellik sarmoyadorlarni 
jalb etish mumkin. Eng asosiysi, davlat 
investorlarga yaratib berayotgan shart-
sharoit, imkoniyatlarni chet ellik 
ishbilarmonlarga manzur shaklda taqdim 
etish zarur.

Ayni paytda yurtimizda bino va inshootlar 
hamda yer-mulk uzoq muddatga ijara asosida 
berilishi, muayyan uskunalarni olib kirish 
boʻyicha boj imtiyozlari mavjudligi, qator 
soliq imtiyozlari har bir xorijlik biznesmenni 
ham oʻziga jalb qilishi tayin. Faqatgina 
buning xorijiy investorlarga yetib borishini 
taʼminlash talab etiladi.

Ilgari investor bormagan, temir yoʻl 
yoki magistral yoʻl ham oʻtmagan Oltinsoy 
tumanida 100 million dollarlik 3 ta yirik 
loyiha amalga oshirilayotgani investitsiya 
jalb qilish uchun hududlarda yetarli 
sharoit mavjudligiga yaqqol misol. Yoki 
Qoʻshrabotda granit qazib olish va qayta 
ishlash boʻyicha 75 million dollarlik 2 ta 
yangi loyiha boshlanganini qayd etib oʻtish 
mumkin.

Hududlarning bunday natijalarga 
erishishiga asosiy sabab u yerda biznes qilish 
uchun qulay infratuzilma yaratilganidir. 
Xususan, yaqinda Samarqand shahridan 
Urgut tumaniga ham temir yoʻl oʻtkazilishi 
boʻyicha ishlar boshlangan. Bu esa ushbu 
hududning ham xorijiy investitsiya jalb qilish 
uchun qulay manzilga aylanishiga zamin 
hozirlaydi.

Hududlardagi shahar va tuman rahbarlari 
xorijiy investorlarga hududning investitsiya 
salohiyatini namoyon qilish, yangi 
investitsiya loyihalarini taqdim etishdan oldin 
oʻsha yerning logistikasini yaxshilashi zarur. 
Savdo-sotiq yoki ishlab chiqarishni yoʻlga 
qoʻyish uchun energetika taʼminoti, ishchi 
kuchi, transport logistikasi juda muhim.

Tashqi investitsiya jalb qilish masalasida 
Oʻzbekistonning chet eldagi vakillari 
ikki mamlakat oʻrtasida oltin koʻprik 
vazifasini bajarishi kerak. Tashrifoldi 
tadbirlarda bu tuzilmalarning namunali 
faoliyatini kuzatyapmiz. Turli forum va 
uchrashuvlarda salmoqli investitsiya jalb 
qilinmoqda. Yigʻilishda Londonda tashkil 
etilgan “Oʻzbekiston investorlari kuni” 
tadbirida 2 milliard 770 million dollar 
jalb qilish boʻyicha kelishuvga erishilgani 
maʼlum qilindi.

Yurtimizning investitsiyaviy jozi
badorligi yil sayin ortib bormoqda. Buning 
uchun, avvalo, qonun ijodkorligi orqali 
maʼmuriy islohotlar, kerakli iqtisodiy-
ijtimoiy muhit, turli imtiyoz va qulayliklar 
yaratib berilmoqda. Xususan, yaqinda ishlab 
chiqiladigan xususiylashtirishga oid katta 
dasturga koʻra, 49 ta korxonadagi davlat 
ulushi xalqaro bozorda sotilishi, 15 ta yirik 
davlat korxonasi yevrobond chiqarishi 
koʻzda tutilgan. Bu — mamlakatimizda 
keng koʻlamli investitsiya loyihalarini 
hayotga tatbiq etish uchun katta imkoniyat. 
Faqat xorijiy investorlarga hududimizning 
investitsiyaviy jozibadorligini toʻgʻri 
taqdimot qilishimiz talab etiladi. Menimcha, 
bu loyihalar hech bir biznesmenning 
eʼtiboridan chetda qolmaydi.

Turli investitsiya loyihalarining 
hayotga tatbiq etilishi toʻgʻridan toʻgʻri 
iqtisodiyotimiz yuksalishi, xalq farovonligi, 
yurtimiz taraqqiyotiga taʼsir etadi. Sababi 
yangi loyiha — yangi ish oʻrni, zamonaviy 
bunyodkorlik, talabgir mahsulotlar ishlab 
chiqarilishi, demakdir.

Muhsinjon XOLMUHAMEDOV,
Oliy Majlis Qonunchilik 

palatasi deputati

Xorijlik sayyohlar 
sonini oshirishda BBC, 
“Euronews” kabi nufuzli 
platformalar, yana 
20 dan ortiq xalqaro 
koʻrgazmada turizm keng 
targʻibot qilinayotgani 
ham samara bermoqda. 
Endi bu imkoniyatlardan 
foydalanib, sohadagi 
salohiyatli bozorlardan 
sayyohlarni jalb qilish, 
toʻgʻridan toʻgʻri 
aviaqatnovlarni yoʻlga 
qoʻyish boʻyicha 
koʻrsatmalar berildi.

Qadimda savdo kemalarini oʻz 
hududiga chorlash uchun port 
shaharlar qirgʻoq boʻylarida 
mayoqlar bunyod etgan. 
Sababi bu shaharlarning 
aholisi farovonligini, ijtimoiy-
iqtisodiy taraqqiyotini tijorat 
kemalarining qanchalik 
koʻp kelishi belgilab bergan. 
Bugun ham xuddi shunday: 
davlatlarning taraqqiyot 
pillapoyalaridan ildamlashi, 
albatta, ushbu mamlakatning 
boshqa davlatlar bilan oʻzaro 
manfaatli hamkorlik aloqalari 
keng qamrovli ekani hamda 
ijtimoiy-iqtisodiy sohalarga 
tashqi investitsiyalarni jalb 
qilganiga bogʻliq.

Ushbu maqolani QOraqalpoq tilida ham 
o‘qish uchun QR-kodni skaner qiling!

Boshlanishi 1-betda

Shuhrat SIROJIDDINOV, 
akademik

Bunyodkorlik

Oldinroq bir oz kichikroq boʻlsa-
da, yangi uyga poydevor tashlagandi. 
Devoriga kelganda toʻxtab qoldi. 
Ammo farzandlari ulgʻayib, 
yoniga kirgach, birdaniga kattaroq, 
koʻpchilik havas qiladigan uy 
qurishdi. Faqat xonadonini qonuniy 
hujjatlashtirib olish shu paytgacha 
biror marta yodiga kelmagan ekan. 

Erta qilamiz, indin qilamiz bilan kun oʻtib 
ketaveribdi. Oʻtgan yili katta oʻgʻli tadbirkorlik 
ishini bir oz kengaytirish istagida bankdan 
kredit olmoqchi edi. Buning uchun garovga 
uyni qoʻyish harakatida boʻldi. Ammo shu 
kunning oʻzida hafsalasi pir boʻlib qaytdi. 
Emishki, uyning egalik huquqini tasdiqlovchi 
hujjat boʻlmasa, befoyda ekan. Hujjatlashtirish 
uchun ancha vaqt ketadi. Bunga bekorchining 
oʻzi yoʻq. Darvozaning taqillashi opaning 
xayolini boʻldi.

Eshik oldida turgan uch yigitni koʻrib, 
hayron qoldi. Salomlashgan boʻldi.

— Kelinglar, mehmonlar, — deya savol 
nazari bilan ularga qaradi.

— Opa, biz Davlat kadastrlari palatasi 
Qashqadaryo viloyati boshqarmasi xodim
larimiz. Yaqinda davlatimiz rahbari tomonidan 
imzolangan “Oʻzboshimchalik bilan egallangan 
yer uchastkalari hamda ularda qurilgan bino va 
inshootlarga boʻlgan huquqlarni eʼtirof etish 
toʻgʻrisida”gi qonun ijrosini taʼminlash borasida 
ish boshlaganmiz. Xonadonlarning kadastr 
xatlovini oʻtkazyapmiz. Agar xoʻp desangiz, 
xonadoningizni ham xatlovdan oʻtkazib olsak.

— Mayli, bemalol kelaveringlar, — degancha 
mehmonlarni ichkariga boshlagan Sayyora opa 
ularning maqsadini unchalik tushunmadi. Shu 

sabab ishda boʻlgan turmush oʻrtogʻiga ham 
telefon qilib, vaziyatdan xabardor qilib qoʻydi. 
Eri ham unchalik parvo qilmadi. “Xoʻp. Oʻzlari 
uchun kerakdir”, deya indamadi.

Kadastr xodimlari xatlov oʻtkazib ketganiga 
ham bir oz vaqt oʻtib qoldi. Bu orada ular 
opaning yodidan koʻtarilib ketdi. U ham eri 
kabi shunchaki: “oʻz ishini qilib ketdi-da”, deb 
qoʻygandi shunda. Qoʻshnilardan soʻragandi, 
ular ham xatlov qilishganini aytishdi. Foydasi 
boʻlib qolar, degan umidda jim yuraverdi.

Shu orada kadastrdagilar telefon qilishdi. 
Ayrim kamchiliklari qolganini, tez orada 
rasmiylashtirilib, opaning nomiga egalik huquqi 
berilishi haqida aytib qolishdi. Shunda ham 
unchalik ishongisi kelmadi. Qoʻlga biror hujjat 
berishmasa bekor, degan xayolda boʻldi.

Kuni kecha Qashqadaryo viloyat hokimligi 
majlislar zaliga boshqalar qatori chiroqchilik 
Sayyora Shukurova ham taklif etildi. Zalda 
oʻtirganlar orasida Sayyora opaning ham 
nomi oʻqilib, unga oʻz uyiga egalik huquqini 
tasdiqlovchi hujjat topshirildi. Opaning 
quvonchdan koʻzlari yoshlandi. Qoʻlidagi 
hujjatga qarab: “Oʻz uyimga oʻzim egalik 
qiladigan boʻldim”, deya mamnun boʻldi.

— Bunday boʻladi deb hech 
oʻylamagandim, — deydi S.Shukurova. — 
Shu xonadonda istiqomat qilayotganimizga 
ellik yilga yaqinlashyapti. Turmush 
tashvishlari bilan boʻlib hujjatlashtirishga 
eʼtibor qaratmagandik. Keyinchalik 
noqonuniy qurilish, deya roʻyxatga olishmadi. 
Shundan soʻng ancha xavotirda yurardik. 
Nahotki, oʻzimiz yashab turgan uyimizga 
oʻzimiz egalik qila olmasak. Egalik huquqi 
boʻlmagach, xohlagan paytda uyimizni buzib 
tashlashi mumkinligini baʼzilar aytib qolishsa, 
bezovta boʻlib yurardim. Bugun esa aynan 
viloyat hokimi qoʻlimizga egalik huquqini 
beruvchi rasmiy hujjatni topshirdi. Bundan 
koʻksimiz osmon qadar yuksaldi. Qaddimiz 
baland boʻlib, qadrimiz ham tiklandi. Oʻz 
hovlingda erkin yashashga nima yetsin.

Darhaqiqat, davlatimiz rahbari bugungi 
kunda nafaqat yurtimiz, balki butun 
Markaziy Osiyo siyosiy sahnasida oʻziga 
xos fenomen sifatida namoyon boʻlmoqda. 
Prezidentimizning xalqaro maydondagi 
tashabbuslari ishonch, konstruktiv 
muloqot va barqaror taraqqiyot yoʻlida 
muhim poydevor vazifasini oʻtayotir. Ayni 
tashabbuslar mintaqadagi hamkorlikni 
mustahkamlash, tinchlik va taraqqiyotni 
taʼminlashga qaratilgani bilan, ayniqsa, 
eʼtiborga molik.

Prezidentimizning “Markaziy Osiyo 
— Yevropa Ittifoqi” birinchi sammitida 
soʻzlagan nutqi ham butun bir mintaqaning 
geosiyosiy kelajagini shakllantirishga 
xizmat qiluvchi muhim bayonot boʻldi, 
desam adashmayman. Davlatimiz 
rahbari sammitdagi ochiq, konstruktiv va 
samarali uchrashuvlar mamlakatlarimiz va 
mintaqalarimiz manfaatlari yoʻlida sheriklik 
va amaliy hamkorlikni chuqurlashtirishga 
boʻlgan harakatlarni yana bir bor namoyon 
etganiga urgʻu berdi. Bu soʻzlar zamirida 
nafaqat diplomatik xushmuomalalik, 
balki xalqaro sheriklikka yuksak ishonch, 
mintaqa taraqqiyot sari dadil ishtiyoq 
aks etadi.  Prezident oʻz nutqida xalqaro 

Ushbu yirik infratuzilma loyihasi orqali 
Sariosiyo, Denov, Oltinsoy, Shoʻrchi, 
Qumqoʻrgʻon, Jarqoʻrgʻon, Termiz, 
Bandixon, Qiziriq, Angor, Muzrabot va 
Sherobod tumanlari, shuningdek, Termiz 
shahrida istiqomat qiluvchi 2 millionga 
yaqin kishi toza ichimlik suv bilan 
taʼminlanishi rejalashtirilgan.

Keyingi 5 yilda aholini toza ichimlik 
suv bilan taʼminlash va oqova suv tizimini 
yaxshilash maqsadida 356 milliard soʻm 
evaziga 950 kilometr ichimlik suv tarmogʻi 
tortildi va 157 ta inshootda qurilish-
rekonstruksiya ishlari bajarildi. Suv bilan 
taʼminlashga xizmat qiluvchi yangi 227 ta 
obyekt foydalanishga topshirildi. Natijada 
hozir voha aholisini markazlashgan 
ichimlik suv bilan taʼminlash darajasi 63 
foizga yetkazildi.

Joriy yil yakuni boʻyicha bu 
koʻrsatkichni vohada 80 foizga yetkazish 
koʻzlangan. Shu maqsad yoʻlida hozir 
Toʻpalang suv omboridagi zaxiradan 
foydalanib, tuman va shaharlar ichimlik 
suv bilan taʼminlanmoqda.

Bir-ikki yilda 5 ta tuman tabiiy toza 
ichimlik suvdan bahramand boʻlgan 
boʻlsa, qisqa muddatda, xususan, joriy yil 

moliyaviy institutlar bilan aloqalar qayta 
tiklangani, iqtisodiy hamkorlikning yangi 
bosqichga koʻtarilganini faxr bilan eʼtirof 
etdi. “Bundan sakkiz yil oldin Oʻzbekiston 
bilan Yevropa tiklanish va taraqqiyot banki 
munosabatlari toʻxtab yotganini qayd 
etishni istar edim. Bugun esa biz bankning 
eng yirik benefitsiarlaridan birimiz”, dedi 
davlatimiz rahbari.

Bu birgina statistik maʼlumot emas, 
balki qayta qurilgan ishonch timsoli, 
xalqaro moliyaviy tizimdagi Oʻzbekis
tonning mustahkam oʻrnini anglatuvchi 
dalildir. Darhaqiqat, mamlakatimizning 
ochiq iqtisodiy siyosati, xalqaro sheriklikka 
qaratilgan strategiyasi ana shunday ulkan 
natijalarni yaratishga asos boʻlmoqda.

Jarayonlarni sinchiklab kuzatar ekanmiz, 
Oʻzbekistonning tashqi siyosati izchil va 
uzoq muddatli strategiyaga asoslanganiga 
guvoh boʻlamiz. Unga koʻra, Yevropa 
bilan hamkorlik faqat Oʻzbekiston emas, 
balki butun Markaziy Osiyo manfaatlari 

doirasida boʻlishi ayni muddao. Bu 
xuddi “Yon qoʻshning — jon qoʻshning” 
maqolining siyosat maydonidagi ifodasiga 
oʻxshaydi. “Markaziy Osiyo — Yevropa 
Ittifoqi” birinchi sammitida barcha qoʻshni 
davlatlar rahbarlari ishtirok etgani esa bu 
fikrimizni yaqqol isbotlaydi.

Davlatimiz rahbari nutqida taʼkidlagan 
quyidagi soʻzlar esa mintaqaning umumiy 
rivojlanish maqsadlari butunlay yangi 
bosqichga chiqqanidan dalolat: “Umumiy 
siyosiy irodamiz tufayli barqaror va ortga 
qaytmas tus olgan Markaziy Osiyodagi 
chuqur transformatsiya jarayonlari koʻp 
qirrali hamkorligimizni rivojlantirishga 
xizmat qilmoqda.

Mintaqa mamlakatlari oʻrtasida 
ishonch va yaxshi qoʻshnichilik 
mustahkamlanmoqda, keng koʻlamli 
hamkorlik va kooperatsiya aloqalari 
kengaymoqda. Bundan yetti-sakkiz yil 
avval buning uchun hatto sharoit ham 
yoʻq edi. Baʼzi mamlakatlar oʻrtasidagi 
chegaralar yopiq edi. Na savdo, na tranzit, na 
biznes, hech qanday gumanitar almashuvlar 
yoʻq edi. Munosabatlar shunchaki muzlatib 
qoʻyilgandi. Oʻshanda hech kim yaqin 

kelajakda biz Yevropa yetakchilari bilan 
muzokaralarda mintaqamizni birgalikda 
namoyon etishimizni tasavvur ham qila 
olmas edi”.

Ayni birdamlikka chorlash va 
tashabbuskorlik qobiliyati davlatimiz 
rahbarining nafaqat milliy, balki 
mintaqaviy yetakchi sifatidagi oʻrnini 
yanada mustahkamlayotganini alohida 
taʼkidlashni istar edim.

Aprel oyining birinchi oʻn kunligida 
Oʻzbekiston yana bir global siyosiy 
tadbirga mezbonlik qildi. Parlamentlararo 
Ittifoqning 150-yubiley Assambleyasi 
ilk bor Markaziy Osiyoda, aynan 
Oʻzbekistonda oʻtkazildi. Bu ham 
yurtimizning xalqaro nufuzi va davlatimiz 
rahbarining ulkan tashabbuslariga 
dunyo siyosat maydonida katta qiziqish 
bildirilayotganini tasdiqlovchi muhim 
voqea boʻldi. Prezidentimiz ushbu 
anjumanda ham tinchlik, hamjihatlik va 
taraqqiyot gʻoyalarini ilgari surdi. Oʻz 
nutqida bugungi murakkab sharoitda 
dunyoda tinchlikni saqlash, ijtimoiy 
taraqqiyot va adolatni taʼminlashda 
parlamentlar ishtiroki va taʼsirini oshirish 
zamon talabi ekanini qayd etdi. Turli 
mintaqalardagi nizolarning xavfsizlikka 
tahdidi haqida toʻxtalar ekan, Prezidentimiz 
Oʻzbekiston har qanday ziddiyat va 
qarama-qarshiliklarni faqat diplomatiya va 
tinch muzokaralar yoʻli bilan hal etishning 
qatʼiy tarafdori ekanini yana bir bor 
taʼkidladi.

Shuningdek, davlatimiz rahbari sunʼiy 
intellekt sohasida tizimli hamkorlikni 
kuchaytirishni bugungi zamonning 
oʻzi talab etayotganini eslatib, sunʼiy 
intellektdan foydalanish etikasi boʻyicha 
namunaviy qonun ishlab chiqilsa, ushbu 
innovatsion huquqiy asos mazkur sohani 
samarali tartibga solishda barcha davlatlar 
uchun oʻziga xos namuna boʻlishini aytdi.

Bunday nufuzli tadbirlarning 
aynan Oʻzbekistonda oʻtkazilgani 
mamlakatimizning xalqaro maydondagi 
oʻrni va taʼsiri sezilarli darajada 
mustahkamlanib borayotganidan dalolat. 
Shuningdek, ayni tarixiy voqealar orqali 
Oʻzbekiston global tizimdagi ishtirokini-
da tobora kengaytirmoqda. Bunda esa, 
shubhasiz, davlatimiz rahbarining strategik 
va uzoqni koʻra biluvchi siyosiy irodasi 
asos vazifasini oʻtayotir.

Shu kuni Xalq deputatlari viloyat kengashi 
qarori bilan Sayyora opa qatori viloyatdagi 
jami 18 fuqaroning oʻzboshimchalik bilan 
egallab olingan yer uchastkalari va ularda 
qurilgan uy-joylariga boʻlgan huquqlari 
rasman eʼtirof etildi.

— Oila qurganimizdan soʻng — 1994-yilda 
yangi joyga koʻchib chiqqandik, — deydi 
Gʻuzor tumanida yashovchi oʻqituvchi Durdona 
Fayziyeva. — Shundan buyon uyimizning 
kadastr hujjatlari mavjud emasdi. Qonun qabul 
qilinishi biz uchun juda ahamiyatli boʻldi. Bugun 
egalik huquqini toʻlaqonli ravishda qoʻlga 
kiritdik. Bu biz uchun qator imkoniyatlarni 
taqdim etdi, desam adashmagan boʻlaman. 
Misol uchun, eng birinchi navbatda shuncha 
yillik armonimiz ushalib, rasmiy hujjatga ega 
boʻldik.

Uy-joyga mulk huquqining eʼtirof 
etilishi natijasida propiska, bolalarni maktab 
va maktabgacha taʼlim muassasalariga 
joylashtirish, moddiy yordam olish kabi muam
molar hal etiladi hamda koʻchmas mulkni sotish, 
ijaraga berish, kredit taʼminoti sifatida garovga 
qoʻyish, yer uchastkasi jamoat ehtiyojlari uchun 
olinganda kompensatsiya olish kabi iqtisodiy 
imkoniyatlardan foydalanish mumkin boʻladi.

Abduqahhor Toʻxtayev ham Nishon 
tumanidagi Jalajin mahallasida ancha yildan 
beri istiqomat qilib kelayotgan boʻlsa-da, shu 
paytgacha xonadoniga egalik qilish huquqini 
beruvchi hujjat mavjud emasdi. Qariyb 30 yilga 
yaqin vaqtdan beri ushalmagan niyati bugun 
amalga oshdi.

— Aholi yaxshi yashashi, turmushi farovon, 
hayotdan rozi boʻlishi uchun har bir sohada 
yangilanishlar, oʻzgarishlar kechmoqda, — 

deydi Abduqahhor Toʻxtayev. — Ishonasizmi, 
shu yildan tomorqadan foydalanilmasa, uch 
karra soliq hisoblanishi borasida eshitib, bir 
oz ajablanib qolgandim. Aslida, eʼtibor berib 
qarasam, shundoqqina hovlisining oʻzidagi 
imkoniyatdan foydalanmaydiganlar ham koʻp 
ekan. Oʻzim qishloqda voyaga yetganman. 
Mehnatdan qochmayman. Shu sabab, 
hech qachon hovlini bekor qoldirmayman. 
Mehnatimiz ortidan bozordan sabzavot sotib 
olmaymiz. Barchasi tomorqadan chiqadi. 
Toʻgʻrisi, endi tomorqamga yanada mehr bilan 
ishlab, yanada koʻproq mahsulotlar olishga 
harakat qilaman. Axir oʻzingniki baribir 
oʻzingniki-da.

Shu davrgacha respublikamizda huquqiy 
hujjatlari yoʻq yoki toʻliq boʻlmagan, yer 
uchastkasidan uzoq yillar davomida foydalanib 
kelayotgan yoki yerga boʻlgan huquqlarni 
rasmiylashtirish masalasi yer egasiga bogʻliq 
boʻlmagan sabablarga koʻra oxiriga yetmagan 
yer uchastkalari mavjud edi.

Bu esa, maʼlumotlarga koʻra, respublikamiz 
boʻyicha 4 millionga yaqin fuqaro uy-joy va 
boshqa turdagi inshootlarga egalik huquqini 
ololmasdan sarson boʻlishiga sabab boʻlib 
kelayotgan edi.

Birgina Qashqadaryo viloyatining oʻzida 
egalik huquqini eʼtirof etish tartibi amaliyotga 
joriy etilishi natijasida 2024-2025-yillarda 155 
mingga yaqin uy-joy va boshqa turdagi inshootga 
egalik huquqi berilishi rejalashtirilgan.

Mutaxassislarning taʼkidlashicha, qonun 
ijrosi natijasida dastlab 18 fuqaro oʻz uy-
joylariga egalik huquqini qoʻlga kiritgan boʻlsa, 
endi bu jarayon uzluksiz davom ettiriladi. Ayni 
paytda kadastr xodimlari tomonidan tegishli 
tartibda ishlar oʻtkazilmoqda.

Eslatib oʻtamiz, ushbu jarayon 2028-yilning 
1-yanvariga qadar amalga oshirilishi qonun 
bilan belgilab qoʻyilgan.

Akbar RAHMONOV,
“Yangi Oʻzbekiston” muxbiri

yakuniga qadar 12 ta tumanga Toʻpalang 
suv omboridan toza obihayot kirib boradi.

— Mahalliy aholi shu paytgacha 
isteʼmol qilib kelgan ichimlik suv qattiqligi 
14 darajani tashkil qilardi. Sanitariya-
epidemiologiya meʼyorlariga koʻra, bu 
holat turli kasalliklarga sabab boʻlishi 
mumkin. Jumladan, bugun viloyatda oʻt 
toshi, buyrak kasalliklari bilan ogʻriganlar 
soni ortayotganining asosiy sabablaridan 
biri ham sifatsiz suv ichayotganimiz 
bilan bogʻliq, — deydi denovlik shifokor 
Tillajon Boyev. — Shuningdek, yondosh 
kasalliklarning oldini olish tuz muvozanati, 
garmon va fermentlar faoliyatini qoʻllab-
quvvatlash uchun ham ekologik toza suv 
kerak.

Loyiha doirasida har bir tumanning 
rejalashtirilgan manzilida hajmi 1000, 10 
ming va 20 ming kub metrdan iborat suv 
yigʻish rezervuarlari qurib bitkaziladi. 
Masalan, Toʻpalang suv omboriga nisbatan 
eng olis manzillardan biri — Termiz 
tumanida 28,6 kilometr uzunlikdagi 
ichki metall suv quvuri tarmogʻi hamda 
Bandixon tumanida 9,42 kilometr magis
tral hamda 2,3 kilometr ichki metall suv 
quvuri tarmogʻi tortiladi.

— Dastlab obihayot suvni qayta 
ishlab, isteʼmol qilish uchun tayyorlovchi 
inshootga kelib tushadi. Mazkur inshootda 
suv 5 bosqichda qayta ishlanadi. Ana shu 
bosqichlarda obihayot zarur kislorod bilan 
boyitiladi, tozalanadi, turli reagentlar 
qoʻshiladi, dengiz qumi bilan toʻldirilgan 
hovuzlarda tindiriladi va oxirida xlorlanadi, 
— deydi qurilish boʻyicha masʼul Omon 
Bobomurodov. — Inshootda qayta 
ishlangan suv nazorati avtomatlashtirilgan 
tizim orqali boshqariladi. Bunda 
Turkiyadan keltirilgan zamonaviy 
texnologiyalardan foydalanilmoqda. 
Bu esa ortiqcha isrofgarchilik va 
tarmoqlardagi uzilishlarning oldini olishga 
xizmat qilyapti.

Koʻlami va ahamiyati jihatidan yirik 
mazkur loyiha doirasida har bir tumandagi 
suv tozalash inshootlarining oʻzida 
laboratoriya ham tashkil etilgan. Bu yerda 
har kunlik suv nazoratdan oʻtkazilib, 
tarkibi tekshirib turiladi.

Prezidentimizning tegishli qarorlari 
asosida Surxondaryo viloyatining 
Sariosiyo tumanidagi “Zarchob-1” va 
“Zarchob-2” GESlarini qurish loyihasi 
yakuniga yetgan boʻlsa, “Zarchob-3” 
kichik GESi loyihasini yakuniga yetkazish 
ishlari bajarilmoqda. 2025-yilning yoz 
fasliga borib, “Zarchob-3” loyihasi 
foydalanishga topshirilishi natijasida yiliga 
oʻrtacha 70 million kilovatt-soat elektr 
energiyasi ishlab chiqariladi. Bu 23 ming 
200 xonadon yoki 93 ming odam uzluksiz 
elektr bilan taʼminlanadi, degani.

Endi bitta kaskadda joylashgan 4 ta 
GESda 266,4 megavatt elektr energiyasi 
ishlab chiqarilishiga erishiladi va vohaning 
40 foiz ehtiyoji taʼminlanadi. Bu resurslar 

O‘Z UYIGA EGALIK HUQUQI 
BERILDI VA YARIM ASRLIK

ORZU USHALDI
Sayyora opa hovli oʻrtasiga ekilgan 
sabzavotlarni begona oʻtlardan 
tozalarkan, xayolga berildi. Bu 
xonadonga kelin boʻlib tushganiga 
ham salkam yarim asrga yaqinlashib 
qolibdi. U paytlar hozirgidek shinam 
uy-joy qayda edi. Ikki xonali kichik 
uyda qishdan bir amallab chiqib 
olardi. Sharoitlar ham oʻziga yarasha. 
Ayniqsa, koʻchalar ancha abgor holda. 
Hozirgidek asfalt qayda? Qishda bir qarich loy boʻlib ketardi. Shukrki, 
bugun barchasi binoyidek. Turmush oʻrtogʻi ham intiluvchan. Doim 
harakat qilishdan toʻxtamaydi.

GLOBAL ISHTIROK — KENG 
IMKONIYATLARGA YO‘L OCHADI

BIR DARYO SUVIDAN UCH XIL RESURS
Prezidentimizning 2021-yil 1-2-iyun kunlari Surxondaryo viloyatiga 
tashrifida ilgari surilgan tashabbus doirasida Toʻpalang suv omboridan 
Termiz shahrigacha boʻlgan qariyb 382 kilometr uzunlikdagi magistral 
ichimlik suv tarmogʻi qurilishi keng miqyosda davom ettirilmoqda. tabiiy va qayta tiklanuvchan boʻlgani 

bois, atrof-muhitga hech qanday zarar 
yetkazmagan holda barqaror energiya 
ishlab chiqarilib, sanoat korxonalari, turli 
idoralar va aholiga yetkazib beriladi.

Shu kunlarda voha aholisini toza 
ichimlik suv bilan taʼminlash maqsadida 
ishni jadallik bilan tashkil etish va yil 
yakuniga qadar isteʼmolchilarni Toʻpalang 
daryosi suvi bilan taʼminlash maqsadida 
6 ta qurilish boʻlinmasi, 63 payvandchi, 
232 ishchi, 22 ta ekskavator, 30 tonna 
yuk koʻtarish quvvatiga ega 7 ta avtokran, 
11 ta dizel generatori, 22 ta payvandlash 
uskunasi, 6 ta quvur tashuvchi yuk 
mashinasi va boshqa maxsus uskunalar 
ajratilgan.

Megaloyiha doirasida suv omboridan 
viloyat markazi — Termiz shahrigacha 
382 kilometr uzunlikda metall quvurlar 
yotqiziladi. Uning 160 kilometr qismi 
magistral, 222 kilometr qismi esa 12 ta 
tuman va viloyat markazini suv bilan 
taʼminlash uzellarigacha boʻlgan ichki 
quvurlardir.

— Toʻpalang daryosining hayotiy 
zarurat yuzasidan Surxon vohasi 
aholisiga nafi kam tegardi. Keyingi 6-7 
yilda yirik daryodan xalqimiz manfaati 
uchun samarali foydalanilyapti, — 
deydi xalq deputatlari viloyat kengashi 
deputati Orziqul Soatov. — Bir daryo 
suvidan inson hayoti uchun zarur boʻlgan 
ikki resurs olinayotgani chinakam 
eʼtirof. Bugun surxondaryoliklarning 
farovonligini oshirishga qaratilgan yirik 
loyihaning navbatdagisi ham natija berib, 
mushkulimizni oson qilishiga ishonchimiz 
komil.

Suvdan yashil energiya olinishi 
davlat iqtisodiyoti va rivojlanishi uchun 
qontomirday muhim boʻlsa, insonlarni 
toza ichimlik suv bilan taʼminlash ham 
aholi salomatligi uchun shu qadar zaruriy 
ehtiyojdir.

Bir vaqtlar insoniyat uchun tuganmas 
boylikdek tuyulgan toza ichimlik 
suv bugun aslida eng qadrli va tejab 
foydalaniladigan neʼmat ekani kunday 
oydinlashib borayotgani haqiqat. Surxon 
vohasi aholisi farovonligiga xizmat 
qiluvchi bunday xalqchil loyihalar esa har 
tomonlama qulay, manfaatli va samarali.

Sarvar TOʻRAYEV,
“Yangi Oʻzbekiston” muxbiri

Shavkat TOʻRAYEV, 
Toshkent axborot texnologiyalari 

universiteti prorektori

2025-yil – Atrof-muhitni asrash va “yashil iqtisodiyot” yili

Islohotlar samarasi

Albatta, bunga osonlikcha erishilgani yoʻq. 
Keyingi yillarda yurtimizda tashqi va ichki 
imkoniyatlardan toʻla foydalanishga qaratilgan 
keng koʻlamdagi islohotlar amalga oshirildi. 
Ayniqsa, yaqin qoʻshnilar bilan oʻzaro tushunish 
yoʻlidan borilgani jiddiy oʻzgarishlarga sabab 
boʻldi. Bunday yangilanishlar inson qadrini 
ulugʻlashga, yurt tinchligi, xalq farovonligiga 
xizmat qilib kelmoqda. Natijada Markaziy 
Osiyo davlatlari oʻrtasidagi hamkorlikka bugun 
xalqaro maydonda katta ishonch bildirilmoqda. 
“Markaziy Osiyo ruhi” atamasi hayotimizga 
kirib kelishi ham bejiz emas axir.

Ahilligimizning hayotiy timsoli sifatida 
Oʻzbekiston — Tojikiston — Qirgʻiziston 
chegaralari tutashgan kenglikda Doʻstlik stelasi 
oʻrnatildi. Shu tariqa Oʻzbekiston, Tojikiston va 
Qirgʻizistonning mustaqil rivojlanish tarixida ilk 
bor uch mamlakat davlat chegaralarining tutash 
nuqtasi toʻgʻrisidagi shartnoma imzolandi. 
Ushbu kelishuv mamlakatlarimiz tarixida yangi 
sahifa ochdi. “Bir asrlik muammo”ga nuqta 
qoʻyildi deb bemalol ayta olamiz. Bunday 
yutuqlar ildizi qayerga tutashgan, bunga qanday 
erishdik, degan savollarga javob izlasak. Zero, 
yutuqlarning quvvat manbasini bilish, uni 
asrab-avaylash zarur.

Yangi Oʻzbekistonda oʻzgarishlar bevosita 
mamlakat taraqqiyoti, xalq farovonligiga 
xizmat qila boshladi. Zakiy kishilar yaxshi 
anglaydiki, mamlakat ichidagi keng koʻlamdagi 
bunday islohotlar uchun tashqi darvozalar ham 
ochiq boʻlishi kerak. Chunki hech bir zamonda 
biror mamlakat yakka holda rivoj topmagan. 
Ming asrlar narida ham karvon yoʻlidagi 
shaharlar obod boʻlgani haqida tarixiy faktlar 
bor. Jumladan, Markaziy Osiyo hududidagi 
qadimiy shaharlar Sharq va Gʻarbni bogʻlagan 
savdo yoʻlida boʻlgan. Hayotning bunday 
oʻzgarmas qonuniyati oʻz-oʻzidan Markaziy 
Osiyo davlatlari oldiga teng, ishonchli 
va doʻstona hamkorlikni mustahkamlash 
vazifasini qoʻyardi. Yangi Oʻzbekistondagi 
islohotlar, avvalo, qoʻshnilar bilan bordi-keldini 
tiklashdan boshlandi. Quvonarlisi, qisqa vaqtda 
bu oʻz samarasini bera boshladi, ahillik sabab 
baraka kelishi yana bir bor oʻz tasdigʻini topdi. 
Endi mazkur ishlarni yanada jadal davom 

Nurota davlat qoʻriqxonasining mazkur 
tumanda joylashgan qismida oʻsimliklarning 
815, hasharotlarning 800 ga yaqin, qushlarning 
200, sut emizuvchilarning 34 turi yashaydi. 
Faqat shu yerning oʻziga xos boʻlgan 35 tur 
oʻsimlik, 16 xil yovvoyi parranda respublika 
va xalqaro “Qizil kitob”larga kiritilgan. Forish 
dilband lolasi, oq dumli burgut, qizilqum 
qoʻyi deb ataladigan alqor kabi jonivor va 
oʻsimliklarning endemik turlari faqat shu yerda 
uchraydi.

Atrof-muhitni asrashga berilayotgan eʼtibor 
tufayli hududning yashil maydonlari kengayib 
bormoqda. Vazirlar Mahkamasining joriy yil 
10-martdagi “Davlat qoʻriqxonalari va milliy 
tabiat bogʻi hududlarini kengaytirish boʻyicha 
qoʻshimcha chora-tadbirlar toʻgʻrisida”gi qarori 
bilan Nurota davlat qoʻriqxonasining tumandagi 
hududi yana 4265,97 gektar kengaytirilib, 
umumiy maydoni 22017,97 gektarga yetkazildi.

Biroq qoʻriqxona atrofidagi tumanlarda 
qishloq xoʻjaligining intensiv rivojlanishi, 
chorva mollari soni koʻpayishi nafaqat hudud, 
balki qoʻriqxona ekotizimiga jiddiy xavf 
tugʻdirmoqda. Hukumatning yuqorida keltirib 
oʻtilgan qaroriga muvofiq, Forish tumanidagi 
zaxira yerlardan 1173,1 gektar, Forish davlat 
oʻrmon xoʻjaligidan 270 gektar, Samarqand 
viloyati Qoʻshrabot tumani hududidan 1657,41 
gektar va Payariq tumani hududidan 1165,46 
gektar maydon Nurota davlat qoʻriqxonasiga 
berilishidan atrof-muhitga ushbu xavfning 
oldini olish koʻzda tutilgan.

ettirish zarur. Chunki yangi Oʻzbekiston uchun 
imkoniyatlar eshigi keng ochilgan.

Barcha zamonlarda taraqqiyot iqtisodiy 
barqarorlikka bogʻliq boʻlgan. Bu isbot talab 
etilmaydigan fakt. Shu bois, yurtimizda 
tadbirkorlik, xususan, kichik va oʻrta biznesga 
katta eʼtibor qaratilmoqda. Prezidentimiz joriy 
yil 19-mart kuni kichik va oʻrta biznes vakillari 
bilan uchrashuv oʻtkazdi. Bu tarixiy voqea 
tadbirkorlik muhitining yangi davrini boshlab 
berdi, desak mubolagʻa boʻlmaydi.

Uchrashuvda tadbirkorlikni qoʻllab-
quvvatlash strategik yoʻlimiz ekani taʼkidlandi. 
Bunday eʼtirof tabiiy. Negaki, tadbirkorlik 
rivoji mamlakat qudratining asosiy omillaridan 
biri. Shu maʼnoda, davlatimiz rahbari kichik 
va oʻrta biznesda tez oʻsayotgan tadbirkorlarga 
koʻmak berib, ularni “chempion”ga aylantirish 
chora-tadbirlari haqida soha vakillari bilan 
muloqot qildi.

Kengashli toʻy tarqamaydi, reja qancha 
pishiq boʻlsa, ish samaradorligi shuncha ortadi. 
Mavjud masalalar va ularning yechimini esa 
oʻsha soha vakillari boshqalardan koʻra koʻproq 
biladi. Shu bois, Prezidentimizning tadbirkorlar 
bilan ochiq va koʻtarinki ruhdagi suhbati 
chogʻida juda koʻplab masalalar yechim topdi. 
Ayrim jihatlar haqida gap ketganida vaziyatni 
tubdan tahlil qilib, bir qarorga kelish zarurligi 
oydinlashdi. Shuning oʻziyoq islohotlar faqat 
ijobiy fikr uygʻotish va quruq raqamlar uchun 
emas, balki tom maʼnoda inson qadri, qonun 
ustuvorligi va adolat tamoyiliga asoslanganini 
koʻrsatdi.

Shu oʻrinda ushbu uchrashuv doirasida 
tadbirkorlar uchun qanday yangiliklar boʻlgani 
va buning oddiy odamlar hayotiga taʼsiri 
haqida fikr yuritsak. Avvalo, taʼkidlash kerakki, 
yaratilgan sharoitlar sabab keyingi besh 
yilda kichik va oʻrta tadbirkorlar soni 2 karra 
koʻpaygan. Bu bevosita jamiyat farovonligiga 
xizmat qilyapti. Chunki aynan shu tadbirkorlar 
sabab 10,5 million odamning bandligi 
taʼminlangan, roʻzgʻoriga halol mehnat sabab 
topilgan barakali rizq yogʻilmoqda. Demak, 
endi soha uchun yangi ufqlarni ochish xalq 
farovonligi yoʻlidagi eng samarali ish hisob
lanadi. Shu maqsadda davlatimiz rahbari 
sohadagi asosiy maqsad va vazifalarga toʻxtaldi. 
Ish tezkor samara berishi uchun dastlabki 
moʻljal yaqin olinib, 2025-yil uchun rejalar 
koʻrsatildi. Xususan, kichik va oʻrta biznesning 
iqtisodiyotdagi ulushini 55 foizga koʻtarib, 70 
milliard dollarlik qoʻshilgan qiymat yaratish 
vazifasi qoʻyildi.

Muayyan sohaning iqtisodiyotdagi ulushini 
oshirish shunchaki gap bilan boʻlmaydi. 
70 milliard dollarlik qoʻshilgan qiymat 
yaratish uchun, avvalo, tadbirkorlarga yangi 

imkoniyatlar eshigi ochilishi zarur. Shuni 
hisobga olib, bu yil kichik va oʻrta biznesga

120 trillion soʻm resurs berilishi aytildi. 
Taʼkidlash kerakki, buncha katta mablagʻ ilgari 
hech qachon boʻlmagan.

Yuqorida oʻtgan besh yillik natijani 
aytgan edik. Oʻsha marraga erishish 
uchun ishbilarmonlarga imtiyozlar berildi. 
Tekshirishlar qisqartirildi. Soliq tizimi 
tubdan isloh etildi. Muhimi, mamlakatda 

tadbirkorlik uchun qulay muhit yaratildi. 
Oʻsha muhitga bitta hayotiy misol keltirsak. 
Ilgari tadbirkor tekshiruv kelishidan 
qoʻrqardi. Ayrim hollarda soxta hujjat bilan 
kelgan firibgarlar tadbirkorning “jinoyati”ni 
fosh etib, yopiq qozonni yopiqligicha 
qoldirish uchun taʼmagirlik qilardi. Yangi 
Oʻzbekistonda adolat qaror topishi uchun 
soʻz erkinligi berildi. Fuqarolarning 
murojaati qatʼiy nazoratga olindi. Bugun 
istalgan odam matbuot, ijtimoiy tarmoqlar 
orqali chiqish qilib, oʻz huquqini talab 
etyapti.

Shu yoʻnalishda ikkita mexanizm teng 
ishlashi evaziga aniq hayotiy natijaga erishdik. 
Bular — tekshirishlarning rasmiy tartibga 
solinib, tadbirkorga koʻproq imkoniyat berilgani 
hamda insonlar haq-huquqlarini talab eta olishga 
keng yoʻl ochilishi. Zero, qonunlar unga rioya 
qiladigan shaxslardan iborat jamiyatdagina 
ishlaydi. Hozir tadbirkor xatoga yoʻl qoʻygan 
boʻlsa, unga birdan jazo berish yoʻli tutilmaydi. 
Xatoning oqibati, asl holat tahlil etiladi. 
Yaʼni imkon qadar ishbilarmonlarni qoʻllab-

— Aholi tirikchiligi, asosan, chorvachilik 
boʻlgan tumanda yaylovlar choʻllanishi 
tezlashib bormoqda, — deydi qoʻriqxona noziri 
Obloqul Togʻayev. — Bu jarayon nafaqat 
yaylovlarga, balki qoʻriqxonaning oʻziga ham 
xavf tugʻdirmoqda. Shu bois, hukumatimiz 
yondosh hududlar hisobiga qoʻriqxona 
maydonini kengaytirish toʻgʻrisida qaror qabul 
qilgani juda muhim ahamiyatga ega boʻldi. 
Endi jamoamiz oldida faqat mavjud ekotizimni 
asrash emas, yangi qoʻshilgan hududlarda 
yoʻqolib ketgan yoki yoʻqolish arafasiga kelib 
qolgan fauna va florani tiklash uchun ilmiy  va 
amaliy ishlarni kuchaytirish vazifasi turibdi.

“Atrof-muhitni asrash va “yashil iqtisodiyot” 
yili” davlat dasturida oʻsimlik va hayvonot 
dunyosini asrash, koʻpaytirish va keyingi 
avlodga yetkazish hamda biologik xilma-
xillikni saqlash mamlakat rivojlanishining 
ustuvor yondashuvlari etib belgilangani ham 
bejiz emas. Inson faoliyati tufayli tabiatdagi 
oʻsimlik va hayvonot dunyosiga zarar yetmoqda. 
Tabiatni zoʻriqtirishimizning aks taʼsiri esa yana 
oʻzimizga turli ekologik, iqtisodiy buhron boʻlib 
qaytmoqda. Shuning uchun tabiatni asrashga 
qaratilgan barcha ishlarda aholi turmush tarzini 
yaxshilash, farovonligini oshirish nazarda 
tutilmoqda.

Chunki jamiyatimizda inson manfaati, 
uning yashash ehtiyoji hamma narsadan 
ustun. Tabiatni asrashda ham shu omil hisobga 
olinmasa, koʻrilayotgan chora-tadbirlar 
kutilgan natijani bermaydi. Ezgu maqsadlar 

ushbu yoʻnalish toʻliq ishbilarmonlar tasarrufiga 
oʻtsa, tadbirkor koʻproq foyda olish uchun 
ham tarmoqni zamonga moslaydi. Raqobat 
sabab xizmat sifatini oshirib borish haqida 
koʻproq oʻylaydi. Bunday kichik tarmoqlarning 
toʻla davlat nazoratida turishi, rivojlangan 
mamlakatlar tajribasidan ham maʼlumki, yaxshi 
natija bermaydi.

Bunday yangiliklar, islohotlar xalq farovonligi, 
el toʻkisligi uchun bajarilayotganini aytdik. Joriy 
yilda buning ham aniq natijasini koʻrish belgilab 
berildi. Yaʼni 1,5 million doimiy ish oʻrni ochilib, 
sohada band aholi ulushi 75 foizga yetkaziladi. 
Maqsadga erishish uchun esa 100 nafardan 
koʻp ishchisi bor korxonalarni 4 mingtaga olib 
chiqish vazifasi qoʻyilgan. Shuningdek, kichik 
biznesda yangi 100 ta brend mahsulot chiqarish, 
kichik biznes ishtirokida 200 ta startap loyihani 
moliyalashtirish nazarda tutilmoqda.

Qabul qilinayotgan har bir qaror, 
boshlanayotgan oʻzgarishlar puxta rejaga 
asoslangan. Jumladan, kichik va oʻrta biznesni 
rivojlantirish boʻyicha xorijiy ekspertlar bilan 
katta dastur ishlab chiqilgan. Xorijiy ekspertlarni 
jalb etishdan maqsad aniq natijador reja (dastur) 
ishlab chiqish boʻlgan, albatta. Endi koʻzlangan 
marraga erishish uchun dasturga 2025-yilda 
barcha manbalar hisobidan 10 milliard dollar 
ajratiladi. Xususan, aholini tadbirkorlikka jalb 
qilish uchun 22 trillion soʻmlik imtiyozli resurs 
ajratiladi.

Oʻzgarishlarning ilk davrida ayollar va 
yoshlarga jiddiy eʼtibor berilgani, ularni kasb-
hunarga oʻqitish, tadbirkorlik qilish uchun 
imtiyozlar taqdim etilgani bugungi yutuqlarimiz 
poydevori boʻldi. Shunday xayrli ishlar yana 
yangicha formatda davom etadi. Yaʼni 22 trillion 
soʻmlik imtiyozli resursdan 2,5 trillion soʻmi 
yoshlarga, yana shunchasi ayollar tadbirkorligi 
loyihalari uchun yoʻnaltiriladi. Ayol 
tadbirkorlarga kredit stavkasi boshqalarnikiga 
nisbatan 2 foiz arzon boʻladi.

Yana bir yangilik, bu yildan kichik biznesga 
300 million soʻmgacha kredit berish boshlandi. 
Endi bir yilda yiriklashib, kichik yoki oʻrta 
korxonaga aylangan tadbirkorlarga shundan 
150 million soʻmi garovsiz beriladi. Oilaviy 
tadbirkorlik boʻyicha ham 50 million soʻmgacha 
garovsiz kredit ajratiladi. Bularning barchasi ish 

boshlamoqchi boʻlgan, tadbirkorlik faoliyatini 
kengaytirish istagidagi yurtdoshlarimizga katta 
imkoniyat degani.

Darvoqe, imkoniyat haqida ushbu 
uchrashuvdan yana bir muhim omilni keltirsak. 
Yaratilgan sharoitlar hisobiga uch yilda 250 
mingta yangi korxona ish boshladi. Ularning 
aksari oyoqqa turib, faoliyatini kengaytirishi 
uchun yer va binoga ehtiyoj sezayotgani 
taʼkidlandi. Mavjud vaziyatni hisobga olgan 
davlatimiz rahbari hokimlar yer tanlashda, eng 
avvalo, kengayish istagida yurgan, loyihasi 
tayyor tadbirkorlar soʻragan joylarni auksionga 
chiqarishi zarurligini taʼkidladi.

Uchrashuvda Yunusoboddagi “Mingboyev 
robotiks” korxonasi nogironligi borlar uchun 
protez va ekzoskeletlar yasab, 100 ga yaqin 
odamni faol ijtimoiy hayotga qaytargani, tadbirkor 
faoliyatini kengaytirish uchun nogironligi 
boʻlgan odamlar bemalol kirib-chiqishi uchun 
qulay joy soʻragani ham aytildi. Biz aytmoqchi 
boʻlgan muhim fakt shu yerda. Bitta tumandagi 
tadbirkorga qulay joy kerak ekani davlat rahbariga 
maʼlum. Muhimi, tadbirkorning masalasi 
Prezidentimiz bilan uchrashuv chogʻida hal etildi. 
Ana shu birgina masala sabab shunday vaziyatdagi 
ishbilarmonlarga yengillik yaratildi. Bunday 
yuqori texnologiyali mahsulot yaratadigan 
tadbirkorlarga 10 ming kvadrat metrgacha boʻlgan 
davlat obyektlari 5 yilga bepul ijaraga berilishi 
belgilandi.

Shu bilan birga, bu borada yangi tizim 
joriy qilinadi: 15 ta tuman va shaharda barcha 
davlat idoralari tumanlar markazidagi bitta koʻp 
qavatli binoga koʻchiriladi. Yangi binolarning 
1-2-qavatlari tadbirkorlarga sotiladi. Ushbu 
tumanlarda davlat idoralaridan boʻshaydigan 150 
ta bino auksionda tadbirkorlarga taklif qilinadi. 
Shu faktlarning oʻziyoq tadbirkorlar haqiqatda 
Prezident himoyasida ekanidan dalolat emasmi?

Darhaqiqat, bugun yangi Oʻzbekiston 
tadbirkorlar uchun, umuman, barcha sohada 
imkoniyatlar mamlakatiga aylanib ulgurdi. 
Bunday shart-sharoit zamirida esa xalqni 
rozi qilishday ulugʻ maqsad yotibdi. Rozilik 
— ahillik demak. Yurtimizda masalalarning 
fuqarobay hal etilishidan boshlangan 
oʻzgarishlar, birniki yuzga, yuzniki tumanga 
boʻlib, Markaziy Osiyo ruhini vujudga keltirdi.

va kelgusi avlodlar manfaati hisobga olinib, 
qoʻriqxona hududi kengaytirilishi atrofdagi 
qishloqlardagi yaylov yerlari qisqarishiga, 
faoliyatning asosiy turi chorvachilik boʻlgan 
aholi daromadi manbai kamayishiga sabab 
boʻlishi tabiiy va koʻpchilikka maʼlum haqiqat. 
Bu esa ushbu hududlardagi mahalliy hokimiyat 
organlari oldiga aholi uchun muqobil daromad 
manbalarini topish vazifasini qoʻymoqda.

Ayni paytda ushbu hududlarda 
kambagʻallikni qisqartirish boʻyicha tadbirlarda 
ham chorvachilikni rivojlantirishga eʼtibor 
qaratilib, kambagʻal oilalarga qoʻy-echki sotib 
olish uchun kreditlar ajratilmoqda. Dehqonchilik 
uchun suv manbaiga ega boʻlmagan qish
loqda yashayotgan kam taʼminlangan oilaga 
5-10 bosh qoʻy-echki berilayotgani juda katta 
koʻmak. Zero, ular uch-toʻrt yilda qoʻy-echkisi 
sonini 50-60 boshga yetkazib, kambagʻallikdan 
chiqib ketishi mumkin.

Ammo aholi xonadonlarida mol soni 
koʻpayishi yaylovga bosim yanada ortishiga 

olib kelmasligi kerak. Buning uchun esa 
chorva ozuqasi yetishtirishni yoʻlga qoʻyib, 
molni yaylovda haydab boqishni cheklash 
zarur. Shuning uchun lalmikor hududlarda 
kambagʻal oilalarni qoʻllab-quvvatlashda 
artezian quduqlar kovlanib, dehqonchilik 
qilishga yordam koʻrsatilishi foydaliroq 
hisoblanadi.

Bunday yondashuvda lalmi hududlarda izen, 
teresken, chogon, cherkez, qandim, kovrak kabi 
ozuqabop ekinlar ekish foydali boʻlishi tajribada 
sinovdan oʻtgan. Bunda chorvadorlar yetarli 
yem-xashak yetishtirishdan tashqari, ozuqabop 
oʻt-oʻlan urugʻini yetishtirib sotishdan ham 
foyda olishi mumkin.

Shuning uchun kichik va oilaviy 
tadbirkorlikni bank kreditlari bilan qoʻllab-
quvvatlashda artezian quduqlar qazish, 
sugʻorish uskunalari xarid qilishga eʼtibor 
qaratish samarali boʻladi. Shunday yoʻl 
tutilsa, yaylovlar hosildorligini oshirish bilan 
birga, qir-adirlarda ham bogʻlar barpo etib, 

aholi doimiy daromad manbaiga ega boʻlishi 
imkoniyati yaratiladi. Qirlar bagʻrida yashil 
oʻt-oʻlanlar erkin oʻsishi turli-tuman jonivorlar 
va hasharotlar, qushlar yashab qolishiga 
sharoit yaratib, tuproq eroziyasini toʻxtatadi, 
choʻllanishning oldini oladi.

Kichik biznes rivoji uchun yaratib 
berilayotgan imkoniyatlardan foydalanib, 
qishloqda sanoat korxonalari barpo etish 
aholini ish bilan taʼminlashda yana bir muhim 
yoʻnalishdir. Ayniqsa, toʻquvchilik, tikuvchilik, 
bolalar kiyimlari, oʻyinchoqlari, uy-roʻzgʻor 
buyumlari ishlab chiqarish, qishloq xoʻjaligi 
mahsulotlarini qayta ishlash sohalardagi 
loyihalarini qishloqlarda amalga oshirishga 
eʼtibor qaratish zarurligini hayotning oʻzi taqozo 
etmoqda. Bu yurtimizda amalga oshirilayotgan 
“Bir mahalla — bir  mahsulot” harakatining 
amaldagi ijrosi boʻladi.

Qishloq aholisini ish bilan band etishning 
imkoniyatlaridan yana biri hudud tabiatining 
noyob imkoniyatlaridan foydalanib, sayyohlar 
uchun sharoitlar yaratish, ekoturizmni yoʻlga 
qoʻyishdir. Ayni paytda bu yoʻnalishda ancha 
ishlar amalga oshirilib, yetarli tajriba ham 
toʻplandi.

Forishning boshqa hududlarda uch
ramaydigan ekzotik tabiati, xilma-xil 
landshafti, flora va faunasi uning jozibadorligini 
belgilovchi asosiy omillardandir. Masalan, 
Mojrum qishlogʻidagi MonumentalTrees.com 
xalqaro roʻyxatiga “Sharq biotasi” nomi bilan 
kiritilgan ming yillik archa sayyohlarni jalb 
etadigan muhim turistik maskan hisoblandi.

Shuningdek, Xonbandi noyob tarixiy 
inshooti, ibtidoiy jamiyat davridan qolgan 
toshlarga chizilgan rasmlar, dengiz yuzasidan 
2169 metr baland boʻlgan Hayotboshi 
choʻqqisi, endemik tur sifatida saqlanib qolgan 
alqorlar, Aydar-Arnasoy koʻllarining noyob 
qushlari, Uxum, Mojrum, Asraf qishloqlaridagi 
qoʻrgʻonlar qoldiqlari yurtimizning boshqa 
viloyatlaridan va xorijdan kelayotgan 
sayyohlarda katta qiziqish uygʻotmoqda.

Hozir tuman qishloqlarida zamonaviy 
mehmonxonalar, xonadonlarda mehmon 
uylari ochilmoqda. Bu soha rivoji ortidan 
qishloq aholisining bir qismi xizmat koʻrsatish 
yoʻnalishida band boʻlmoqda.

— Qishlogʻimiz aholisi sayyohlarga xizmat 
koʻrsatib daromad qilishga oʻrganmoqda, — 
deydi uxumlik oqsoqol Esanbek Polvonov. — 
Xonadonlarda mehmonxona ochilmoqda, yana 
kimdir oshxona biznesini yoʻlga qoʻysa, kimdir 
sayyohlarga yoʻlboshlovchilik qilmoqda. 
Qishlogʻimizda dam oladigan maskanlar 
soni tobora koʻpayib boryapti. Germaniya va 
Fransiya kabi rivojlangan mamlakatlardan 
kelayotgan sayyohlar ham xursand boʻlib 
ketmoqda. Ular orasida har yili dam olishga 
keladiganlari ham koʻpayib qoldi.

— Ushbu imkoniyatlarni hisobga olib 
turistik yoʻnalishlar belgilash, sayyohlarga 
xizmat koʻrsatish tarmoqlari tashkil etish 
orqali mahalliy aholining ish bilan bandligini 
taʼminlash boʻyicha bir qancha loyihalar 
ustida ishlanmoqda, — deydi Forish tumani 
hokimi oʻrinbosari Temur Saʼdullayev. — 
Ekoturizmning yoʻlga qoʻyilishi natijasida 
qishloq odamlarining bir qismi bu sohaga 
oʻtishi bilan qishloq xoʻjaligida faoliyat 
sekinlashadi, bu tabiiy neʼmatlar tejalishiga, 
tabiatga yetkazilayotgan zarar kamayishiga olib 
keladi. Bu hudud iqtisodiyotining rivojlanishi 
demakdir.

Hududdagi muqaddas qadamjolar obo
donlashtirilishi bilan ziyoratchilar soni 
ortayotgani, yangi dam olish maskanlari barpo 
etilayotgani endilikda turizm hudud uchun 
yangi soha emas, iqtisodiyotning bir qismiga 
aylanib borayotganidan dalolatdir. Odamlar 
mehmonxona, gastronomik, yoʻl boshlovchilik 
yoʻnalishlarida yangi kasblarni oʻzlashtirib 
olmoqda. Taniqli turoperatorlar orqali sayyohlar 
jalb etilmoqda.

Yaqin yillargacha faqat chorvachilik yoki 
dehqonchilik bilan shugʻullanib kelgan qish
loq ahli xorijlik didi nozik mehmonlarga 
xizmat koʻrsatishni binoyidek uddalamoqda. 
Mehmonlar yurtimiz tabiatidan zavqlanish 
bilan birga sharqona mehmondoʻstligimizdan, 
milliy taomlarimizdan ham mamnun.

Hududda ekoturizm rivojlanishining yana bir 
muhim jihati — odamlarda tabiatga ehtiyotkor 
munosabatda boʻlish, undan asrab-avaylab  
foydalanish koʻnikmalari paydo boʻlmoqda. 
Tabiatga mehr-muhabbat ortishi, uni asrash 
masʼuliyati kuchayishi bugun jiddiy iqlim 
oʻzgarishlariga yuz tutayotgan ona zaminimizni 
kelajak avlodlarga eson-omon yetkazish uchun 
juda muhim.

Farhod NEʼMATOV,
“Yangi Oʻzbekiston” muxbiri

MOJRUMNING MING YILLIK ARCHASI
yoxud tabiat xo‘jasizlarcha yondashuvni kechirmaydi

Forish tumani tabiati oʻziga xos rang-barangligi bilan ajralib turadi. 
Forish hududi kattaligi boʻyicha yurtimizning eng yirik tumanlaridan 
biridir. Nurota togʻining shimoliy tizmalarini, Janubiy Qizilqum 
choʻli va Aydar-Arnasoy koʻllarining bir qismini, Samarqand viloyati 
bilan chegaradosh tarafdagi qir-adirlarni qamragan tuman hududida 
respublikamiz tabiatining barcha xilma-xilligi mujassam.

ODAMLARNING HAYOTDAN ROZILIGI —

AHILLIK VA TARAQQIYOT DEMAKDIR
quvvatlashga eʼtibor beriladi. Chunki endi 
qonunbuzarliklarni topib, jarima undirish emas, 
balki xalq farovonligi uchun xizmat qiladigan 
jihatlarni qoʻllab-quvvatlash ustuvor ahamiyat 
kasb etyapti.

Joriy yilda soha uchun belgilangan yana 
bir vazifa qator yoʻnalishlarda kichik biznes 
ulushini 2-3 karra oshirishdir. Bular quyidagi 
yoʻnalishlar: ichimlik suv, kanalizatsiya, 
yoʻl, qurilish, kommunal xoʻjalik, yetkazib 

berish, utilizatsiya, migratsiya, madaniyat va 
ijtimoiy xizmatlar. Mana shu omilning oʻziyoq 
sohalarda davlat ulushini kamaytirishga jiddiy 
eʼtibor berilayotganini koʻrsatadi.

Ayni oʻrinda davlat ulushi kamayib, 
sohalarga xususiy tadbirkorlar kirib kelishi nega 
muhimligi haqida toʻxtalsak. Zero, bu borada 
jamiyatimizda yakdil qarash shakllanishi, 
menga davlat qilib berishi kerak, nega kunim 
tadbirkorga qoladi, degan notoʻgʻri fikrni 
oʻzgartirish zarur. Oddiy ichimlik suvni misol 
qilib olaylik. Hozir ichimlik suv yetib bormagan 
yoki sifati bilan bogʻliq masalalar bor. Agar 

Ushbu maqolani QOraqalpoq tilida ham 
o‘qish uchun QR-kodni skaner qiling!

Xalqimiz bir kun urush boʻlgan uydan qirq kun baraka koʻtarilishini aytadi. 
Demak, ahillik nafaqat ruhiy xotirjamlik, balki iqtisodiy farovonlikka ham 
ijobiy taʼsir qiladi. Shu maʼnoda, Markaziy Osiyo davlatlarining yaxshi 
qoʻshnichilik, yaqin va ishonchli hamkorlik aloqalarining yuqori darajaga 
chiqqani juda quvonchli hodisa. Bunday ahillik geosiyosiy vaziyat tobora 
murakkablashib borayotgan davrda hal qiluvchi kuch hisoblanadi.

Fonogramma qilishga vaqti ham, puli 
ham yoʻq. Sigirga, tomorqaga qarashi 
kerak. Lekin ovoz... Ovozga gap yoʻq. 
Uncha-muncha sanʼatkordan yaxshi 
aytadi”, deya sanʼatkorlarning oʻzlarini 
ham kuldirgan edi. Bu gaplardan miriqib 
kulamizu, oʻylab qolamiz. Chindan ham 
bugun fonogrammadan foydalanish urf 
boʻlib ketdi-ya. Yosh sanʼatkorlar deyarli 
fonogramma bilan sahnaga chiqyapti.

Madaniyat vazirligi axborot xizmati 
hamkor jurnalistlar uchun ochilgan 
telegram guruhida “Turkiston” sanʼat 
saroyida boʻlib oʻtadigan yakkaxon konsert 
dasturiga taklif qildi. Konsert mutlaqo 
jonli ijroda boʻlishi aytildi. Yoshi kattalar 
davrasida jonli ijro baribir boshqacha ekani, 
maza qilib madaniy hordiq chiqarib kelish 
haqida fikr aytildi. Konsertga borganlar 
oʻzlari kutgandek boʻlganini eʼtirof etdi 
ham. “El netib topgay meni”, “Jonon, 
qaro koʻzingga”, “Onang oʻlmasin”, “Yor 
ekansiz”, “Qishlogʻim” kabi qoʻshiqlarni 
jonli tarzda, xotirjam oʻtirib tinglash 

darhaqiqat qalbga maʼnaviy ozuqadek 
singadi.

Yoshlar esa yuqoridagi taassurotlarga 
deyarli xayrixohlik bildirmaydi. Chunki 
ular orasida jonli ijroning totini, asl sanʼat 
ekanini anglab yetadigani kam. Aksari 
fonogramma avj olgan davrda dunyoga 
kelgan.

Joriy yil 8-aprel kuni Vazirlar 
Mahkamasining “Konsert-tomosha 
faoliyatida jonli ijroni yanada 
ragʻbatlantirish boʻyicha qoʻshimcha 
chora-tadbirlar toʻgʻrisida”gi qarori 
qabul qilingan edi. “Oʻzbekkonsert” 
davlat muassasasi direktori oʻrinbosari 
Muzaffar Sayfullayev ushbu qarorga 
munosabat bildirar ekan, fikrimizni 
tasdiqlaganday boʻldi.

— Qarorda “Oʻzbekkonsert” davlat 
muassasasiga bir qancha talablar qoʻyildi. 
Yaʼni jonli ijroni rivojlantirish boʻlimini 
ochish, unga muayyan shtat jadvallarini 
ajratish va shu boʻyicha qilinadigan 
bandlar belgilab berildi, — dedi Muzaffar 
Sayfullayev. — Prezidentimizning 2020-
yil 26-maydagi “Madaniyat va sanʼat 

Amerikaning Los-Anjeles shahrida Oʻzbekistonning sadoqatli 
bir doʻsti yashaydi. Kelib chiqishi mojar boʻlgan bu turkolog 

olim Los-Anjeles universitetida maxsus kurs ochib, amerikalik 
talabalarga oʻzbek tilini oʻrgatadi. Ular diyorimiz nafasini his 
qilishi uchun Oʻzbekistondan olim va ijodkorlarni taklif etib, 

suhbatlar uyushtiradi. Ismi Andrash, nasabi Bodrogligetti.

(“Soʻz latofati” kitobidan)

oy farzandi

Albatta o‘qing!

Talaffuzi qiyin, yodda saqlash undan 
ham qiyin boʻlgan bu familiyani ilk 
bor eshitganimda olimni italiyalik deb 
oʻylagandim. Los-Anjelesda koʻrishib, unga 
shu savolni berdim.

— Familiyam aslida Badrogligetti. Bad 
soʻzi forscha ham, inglizcha ham yomon 
degan maʼnoni bildirgani uchun bu yurtda 
nasabimni bir harf oʻzgartirib Bodrogligetti 
deydilar. Lekin italiyalik emasman. 
Familiyam sof turkcha.

Shunday deb Andrash domla qoʻliga qalam 
oldi va oʻz familiyasini uch qismga boʻlib 
yozdi: Badr ogli getti. Badr soʻzini bilamiz, 
oy degani. Qolgan soʻzlar ham tanish. Oʻgʻuz 
turkchasidan oʻzimizning shevaga oʻgirsak, 
Oy oʻgʻli ketdi, degan maʼno chiqadi.

— Toʻyda tugʻilgan Toʻychi, yoʻlda 
tugʻilgan Yoʻlchi, jumada tugʻilgan Jumavoy, 
Odina deb ism olganidek, allaqaysi 
bobokalonim oydin kechada tugʻilgani uchun 
Badr oʻgʻli deb nom qoʻyishgandir. Oʻz 
yurtidan ketish naslimiz qismatida bor ekan, 
shekilli, men ham asl vatanimdan uzoqlarda 
Bodrogligetti boʻlib yuribman.

Sharq-u Gʻarbning oʻnlab tillarini bilgan, 
ularni chogʻishtirib tahlil qilgan Andrash 
domlaning bu soʻzlarini avval balki xayolot 
mevasi, shunchaki hazildir deb oʻyladim. 
Axir tilimiz shu qadar boy va ranginki, har 
soʻzni oʻn yoqqa burish mumkin, oʻt degan 
soʻzning oʻttiz xil, yuz degan soʻzning yuz xil 
maʼno tovlanishi bor. Lekin millat taqdirini 
oʻylasam, mojarning turkiy xalqlarga 
tarixan tutashligini xayolga keltirsam, 
bu gap hazilga oʻxshamadi. Olis oʻtmish 
manzaralari koʻnglimdan kechdi. Oʻz yurtida 
qoʻnim topmagan, qismat dunyoning turli 
burchaklariga tarqatib yuborgan qadimgi 
ajdodlarimizning sarson sargardonligi 
fikrimni chulgʻadi.

Badr oʻgʻli ketdi... Bu soʻzlarda butun bir 
tarix namoyon boʻldi. Toʻrt yuz yil naridan 
Buxoroni tark etib, olis va sovuq Sibirga 
ketgan oʻzbeklarning nolasi keldi. Yana 
ikki yuz yil oʻtib, ulardan mingga yaqin 
oilaning Turkiyaga koʻchgani, sibirliklari 
ham, turkiyaliklari ham to hanuz oʻzlarini 
buxoriylar (ruscha buxarsы) deb atashlarini 
oʻylab ketdim. Taqdirni qarangki, ikki karra 
bevatan qolgan gʻariblarga Turkiyada Bagʻri 
tilik deb atalgan togʻ etagidan joy berilibdi. 
Xayol meni yana ming yil narida Idil va 
Yoyiq sohillarida yashagan, hozir Volga va 
Ural atalgan daryolardan suv ichib, bepoyon 
kengliklarda ot surgan oʻzbeklar yurtiga 
olib uchdi. Xalqimiz tatar, bulgʻor, mojar, 
oʻrus ellari bilan yelkadosh kun kechirgan 
yaylovlar koʻz oldimga keldi.

Badr oʻgʻli ketdi... Xayolan men oʻn 
ming yillar olisda Sibirdan Alyaskaga 
koʻchgan turkiy qabilalarning qoʻshiqlarini 

eshitdim. Amerikalik hindularning baxshilar 
kabi boʻgʻizdan chiqarib aytgan qoʻshiqlari 
qulogʻim ostida yangradi. Bu ming yillar 
tubidan kelgan dard sadosi edi.

Mojar xalqi oʻz ildizlarini qadimgi 
turkiy qavmlar bilan tutash koʻrgani uchun 
Mojaristonda turkologiya fani asrlar 
davomida rivoj topgan. Bu anʼana hozir 
ham davom etadi. Bu oʻlkadan ikki yuz 
yilcha avval Markaziy Osiyoga kelib, 
Buxoro va Movarounnaxr tarixini yozgan 
German Vamberidan tortib, zamondosh 
doʻstlarim Ishtvan Kongor va Andrash 
Bodrogligettigacha dunyoga tanilgan necha-
necha turkshunos olimlar yetishdilar. Ular 
yurtimizga safar qilganlarida Samarqandu 
Buxoroni tomosha qilishni koʻzlab emas, 
mojar xalqining teran tomirlarini izlab 
kelganlar.

Badr oʻgʻli ketdi... Mojarning ham, 
oʻzbekning ham Oy oʻgʻli ekaniga ishonchim 
bor. Badr oʻgʻli Sibirga ketdi, Alyaskaga 
ketdi. Idil va Yoyiq sohillaridan Hazar va 
Orol boʻylariga ketdi. Bu yurtda ming yillar 
yashagan yerlik ajdodlarimiz bilan dunyoning 
eng koʻhna davlatlaridan biri boʻlgan Xorazm 
davlatini tuzdi.

Yana ming yillar oʻtib, Bosfor boʻylariga 
ketdi va hozirgi Turkiyaga asos soldi. Oy 
oʻgʻli ketdi. U olamning toʻrt yogʻiga ketdi.

Javoharlaʼl Neru Mirzo Bobur tuzgan 
davlat toʻgʻrisida yozarkan: “Markaziy 
osiyoliklar dastlab Hindistonga toʻrt ming yil 
muqaddam koʻchib kela boshlaganlar”, — 
deydi.

Ular orasida turkiy qavmlar ham boʻlgani, 
bu qavmlarning qadimiy rivoyatlari, 
dostonlari ham Hindistonga borgani 
shubhasiz.

Oy arabcha badr, forscha mah deyiladi. 
Turkiy tillarda arabcha va forscha soʻzlar 
koʻhna zamonlardan bor. Oy yonida badr 
ham mah ham ishlatilgan. Hindlar Dehlini 
Deli deganlari kabi Mah oʻgʻlini Maugli 
degan boʻlsalar ajab emas. Ingliz adibi 
Redyard Kipling Hindiston mavzusida 
yozgan mashhur asar qahramonining ismi 
Maugli.

Demakki, Kiplingga shuhrat keltirgan 
“Maugli” ertagining mavzusi qadimgi turkiy 
xalqlar afsonasidan olingan boʻlib chiqadi. 
Yana bizga maʼlumki, rivoyatlar turk naslini 
boʻri zotiga bogʻlaydi, ona boʻri emizib katta 
qilgan, deyiladi. Maugliga ham boʻri onalik 
qilgan.

Boshqird elining zarif shoiri Mustay 
Karim: “Turkiy xalqlarning boʻri zotiga 
bogʻlanishiga sabab bu qavmning ming yillar 
davomida har yerdan quvilgani”, — derdi. Oʻz 
xalqining nomini Bosh qurt, yaʼni Bosh boʻri 
deya ishonch bilan aytardi. Turklar bir-birini 
koʻrganda, yo xayrlashganda, oʻng qoʻlining 

uchta barmogʻi bilan boʻri boshini tasvirlab, 
qardoshlik izhorini qiladilar. Quvgʻindi 
boʻri esa tunlar oyga qarab uvlaydi. Onasini 
sogʻingan boladek nola chekadi...

Qadim-qadim zamonlarda ajdodlarimiz 
quyoshga, oyga, yulduz va sayyoralarga 
topinganlar. Dasht-u sahrolar osha olis, 
mashaqqatli yoʻllarda kunduzi quyosh, 
kechasi oy va yulduzlar ularga mashʼala, 
qiblanamo boʻlgan. Oʻgʻlonlari ismini 
Kuntugʻmish, Oybek deb, qizlarini 
Oybarchin, Toʻlganoy, Yulduzxon, Zuhro, 
Surayyo, Mushtariy, Sitora deb ataganlar.

Ikki yuz yil avval Hindistonda yashab 
ijod qilgan hamyurtimiz Mirzo Asadulloxon 
Gʻolib oʻz ajdodlarini eslab: “Men asli 
samarqandlikman, naslim Oybeklar zotidan”, 
— deya gʻurur bilan yozgan:

Desam, Gʻolib, yerim — pok xoki Turon,
Asil zotim bilan bagʻrim farahmand.
Oʻzim turkzoda-yu naslim-da turkzod,
Buyuklar qavmi birla asli payvand.
Urugʻ boʻlmish menga Oybeklar aslan,
Kamolan oyga nisbat, balki oʻnchand.
Otam kasbin desam dehqonchilikdir,
Bobom boʻlmish zamindori Samarqand.
Badr oʻgʻli, Mah oʻgʻli, Oybek naqadar 

oʻxshash ismlar! Arabiy, forsiy, turkiy 
maʼnodosh soʻzlar. Yurtimizda qadimdan bu 
uch tilning yondosh yashaganiga yana bir 
timsol.

Amerikalik doʻstimiz professor Bodrog
ligetti nasabi xayolimni shuncha olislarga 
eltdi, uzoq zamon-u maʼvolarda kezdirdi. 
Soʻz shunday moʻjiza ekanki, uning zamirida 
qatlam-qatlam boʻlib tarix yotar ekan.

Moldaviyada turkiy tilda soʻzlovchi gagauz 
xalqi yashaydi. Ilm ahli bu nomni qora oʻgʻizga 
bogʻlaydi. Oʻsha qarindoshlarni men olimona 
emas, shoirona soʻz bilan “qorakoʻz” degim 
keladi. Chunki “qorakoʻz” deb oʻzbek oʻzini, 
oʻz birodarini, yaqin jigarini aytadi.

Andrash Bodrogligetti ham oʻsha 
qorakoʻzlardan boʻlsa, dunyoga sochilib 
ketgan urugʻlarimizdan boʻlsa, ne ajab! 
Olimning soʻzi haq. Bizlar hammamiz 
Oy farzandlarimiz. Oydan tushgan kabi 
soddamiz. Dilimiz oydin, niyatimiz oydin.

Bu timsollar yarim tunda toʻlin oy 
yorugʻida xayolimga keldi. Bamisoli neʼmat 
toʻla lagandek ulkan kumush gardish koʻkdan 
nuroniy chehra bilan sokin, mehrli qarab 
turardi.

Oʻzbek bejiz onani oyi deb, Oyni oymomo 
deb atamagan. Ey Oy, xalqim yoʻllarini 
shuʼlang bilan munavvar qil, istiqbolini oydin 
qil, momojon!

Erkin Vohidov,
Oʻzbekiston xalq shoiri

sohasining jamiyat hayotidagi oʻrni va 
taʼsirini yanada oshirish chora-tadbirlari 
toʻgʻrisida”gi farmonida jonli ijroda 
konsert berayotgan tashkilotlarga ijara 
haqini toʻlashda 50 foizgacha chegirma 
berish belgilangan. Bu jarayon bosqichma-
bosqich amalga oshirib kelinmoqda. U, 
oʻz navbatida, sanʼatkorlarning jonli ijroga 
oʻtish borasidagi masʼuliyatini oshirishga 
xizmat qilyapti. Zero, fonogramma koʻplab 
ijodkorlarni muayyan maʼnoda dangasa 
qilib qoʻydi. Buning ortidan sozandalarga 
eʼtibor ham kamaygani seziladi. Jonli ijroda 
esa ularning mehnati yaqqol koʻrinadi. 
Toʻgʻri, fonogramma orqali ijroning 
oʻziga yarasha mehnati, qiyinchiligi bor. 
Shuningdek, fonogramma ijro etilmasa, 
boʻlmaydigan vaziyatlar uchrab turadi. 
Masalan, televideniyeda kadrni qayta-
qayta olavermaslik uchun akustikasi 
toʻgʻri kelmaydigan binolar, ochiq 
maydonlarda fonogramma oʻzini oqlaydi. 
Lekin imkoniyat bormi, jonli ijro boʻlishi 
kerak. Chunki jonli ijroda sanʼatkorga 

ovoz imkoniyatlari, his-hayajonini faqat 
studiyalarda emas, tomoshabin oldida 
koʻrsata bilish vazifasi yuklanadi.

Marhum sanʼatkor, Oʻzbekiston xalq 
artisti Sherali Joʻrayevning yaxshi bir 
gapi bor edi: “Jonli ijroda ijrochi bilan 
tomoshabin oʻrtasidagi parda koʻtariladi”. 
Chindan ham jonli ijro davomida ijod 
namunasi, ustoz sanʼatkorimiz aytganidek, 
tomoshabinning yuragiga kirib borishiga 
guvoh boʻlasiz. Uning koʻzlari aytib 
turadi buni. Shunday boʻlishi ham kerak. 
Chunonchi, jonli ijroda beriladigan har 
qanday konsert zamirida juda katta mehnat 
yotadi. Yurakdan qilingan mehnat esa, 
albatta, samara beradi.

Kuni kecha Samarqanddagi nufuzli 
sammit doirasida katta konsert dasturida 
bunga yana bir bor guvoh boʻldik. Ana 
shu konsertda koʻplab davlatlarning xalq 
artisti boʻlgan, qariyb 80 yoshga kirayotgan 
Farrux Zokirov Oʻzbekiston davlat 
simfonik orkestri bilan birgalikda jonli 
ijroda qoʻshiq kuyladi. Bu ijroni yurtimizda 
mehmon boʻlgan davlat rahbarlari yuksak 
eʼtirof etdi.

Davlatimiz rahbari 2017-yil 3-avgust 
kuni ijodkor ziyolilar bilan uchrashganida 
hududlarda ijod qilib, oʻz mehnatini 
koʻrsata olgan ijodkorlargagina unvon 
berilishi haqida aytgan edi. Oʻtgan 
yillar davomida buning amaliy ifodasini 
koʻrib kelyapmiz. Bu islohotlarning jonli 
samarasi. Yangi imzolangan qarorda 
ham ijodkorlarga beriladigan ragʻbat — 
unvonlar masalasida ularning jonli ijrodagi 
faoliyatini inobatga olish belgilab qoʻyildi. 
Biroq buni birdaniga jonli ijroga oʻtish 
kerak deb tushunib, ijodkorga qandaydir 
toʻsiq sifatida qabul qilish notoʻgʻri. 
Hujjatda ijodkorlarni bunga sekin-asta 
tayyorlab borish maqsadida jarayon 
bosqichma-bosqich amalga oshirilishi 
koʻzda tutilgan.

Ha, hech bir tizimdagi yangilik birdaniga 
izga tushib ketmagan. Ijodkorlarning oʻzi 
ham buni yaxshi biladi. Biroq xalqning 
mehrini qozonish, koʻnglidan chuqur 
joy olish uchun jonli ijro kerakligini ular 
allaqachon tushuna boshlagan.

— Bugun tomoshabin fonogramma 
bilan jonli ijroning farqini yaxshi 
tushunadi. Shu maʼnoda, fonogrammadan 
koʻp foydalanadigan ijodkorlar oʻz 
ustida ham koʻproq ishlashiga toʻgʻri 
kelyapti. Hukumatimiz yaqinda qabul 
qilgan qarorning mazmun-mohiyatida 
ayni shu jihat ustuvorligini koʻramiz. 
Yaʼni har kim mehnatiga yarasha ragʻbat 
oladi. Fonogrammaning bosqichma-
bosqich cheklanishi ijod, sanʼat olamiga 
endigina kirib kelayotgan yoshlarni ham 
hushyor torttiradi. Endi konsert-tomosha 
tadbirlari reklamalarida fonogrammadan 
foydalaniladi, deyish bilangina cheklanmay, 
“Fonogrammadan foydalangan holda 
jonli ovoz” yoki “Fonogrammali konsert 
dasturi” deb aniq koʻrsatilishi lozimligi 
ham maqsadga muvofiq. Bu aniqlik 
tomoshabinning manfaatdorligi, maʼnaviy 
huquqini himoya qiladi, — deydi xonanda 
Botir Qodirov.

Yuqorida yoshlarning aksariyat holda 
fonogramma bilan sahnaga chiqishi 
haqida gapirdik. Biroq ularda jonli ijroga 
muhabbatni bolalikdanoq uygʻotish 
oʻzimizning vazifamiz edi, aslida. Ezgu 
ishning kechi yoʻq. Bu yogʻiga bogʻcha 
va maktablardagi tadbirlarda jonli ijro 
namoyish etganlar mehnatini yuqori 
baholab, ragʻbatlantirib borishimiz 
kerak. Joylarda jonli ovoz egalarini 
kashf etayotgan, ularga bor bilimini 
berayotgan fidoyi soha vakillari bu ishga 
bel bogʻlagan. Ularga kamarbastalar 
safi kengaysin! Yosh avlod orasida 
madaniyat va sanʼatni rivojlantirishdek 
ezgu ishga xayrixoh boʻlgan shunday 
soha vakillari koʻpayaversin! Xayrli 
harakatlar yaqin kelajakda, albatta, oʻz 
samarasini beradi. Muhimi, bolalarimiz 
asl sanʼatni, haqiqiy zavqni, jonli 
ijroning bebaho maʼnaviy ozuqa ekanini 
anglab ulgʻayadi.

Munojat MOʻMINOVA,
“Yangi Oʻzbekiston” muxbiri

Taniqli soʻz ustasi Avaz Oxun 
haqida muxlislardan biri ijtimoiy 
tarmoqda: “U ham aslida jurnalist, 
faqat muammolarni kulgi bilan olib 
chiqadi”, deb yozgan edi. Chindan 
ham sanʼatkor repertuarida 
jamiyatdagi koʻplab ogʻriqli 
nuqtalar nishonga olinib, yumor 
yoʻli bilan ochib beriladi. Masalan, 
fonogramma haqidagi sahnada ham: 
“Hozir falon qoʻshiqni aytib bering 
emas, qoʻyib bering boʻlib qolibdi. 
Toʻgʻri, jonli ijroda kuylaydiganlar 
ham bor. Lekin ular chekka-chekka 
qishloqlarda.

Moldaviyada turkiy 
tilda soʻzlovchi 
gagauz xalqi 
yashaydi. Ilm ahli bu 
nomni qora oʻgʻizga 
bogʻlaydi. Oʻsha 
qarindoshlarni 
men olimona emas, 
shoirona soʻz bilan 
“qorakoʻz” degim 
keladi. Chunki 
“qorakoʻz” deb 
oʻzbek oʻzini, oʻz 
birodarini, yaqin 
jigarini aytadi.

jonli ijro — 

